
1Zaključna razmatranja i plan za nastavak rada na realizaciji preporuka i zahtjeva Evropske komisije




Uvod

Visoko sudsko i tužilačko vijeće Bosne i Hercegovine (u daljem tekstu: VSTV) je u novembru 2018. godine usvojilo Akcioni plan za provođenje preporuka Misija stručne procjene, eng. Peer Review (u daljem tekstu: Akcioni plan VSTV-a). Akcioni plan je obuhvatio aktivnosti kojima se osigurava provođenje velikog broja preporuka danih u okviru sedam misija stručne procjene koje su proveli eksperti Evropske komisije tokom 2016. i 2017. godine. Radi se o sljedećim oblastima:

· Poslovnik o radu VSTV-a (Misija stručne procjene provedena u julu 2016. godine),

· Disciplinski postupci u pravosuđu BiH (Misija stručne procjene provedena u septembru 2016. godine),

· Postupci i kriteriji za imenovanje sudija i tužilaca (Misija stručne procjene provedena u septembru 2016. godine),

· Lični finansijski izvještaji sudija i tužilaca (Misija stručne procjene provedena u aprilu 2017. godine),

· Ocjenjivanje rada sudija i tužilaca (Misija stručne procjene provedena u aprilu 2017. godine),

· Početna obuka i stručno usavršavanje sudija i tužilaca u BiH  (Misija stručne procjene provedena u maju 2017. godine),

· Borba protiv korupcije, organiziranog kriminala, uključujući pranje novca (Misija stručne procjene provedena u oktobru 2017. godine).

VSTV je na redovnoj osnovi pratio dinamiku provođenja aktivnosti, imajući u vidu da su rokovi za njihovu realizaciju definirani kao hitni (novembar 2018. godine – 19 aktivnosti), kratkoročni (februar 2019. godine – 29 aktivnosti), srednjoročni (decembar 2019. godine - 49 aktivnosti) i dugoročni (decembar 2020. godine - 51 aktivnost). Uz svaku aktivnost naveden je očekivani rezultat, koji služi kao pokazatelj ostvarenog napretka. Akcioni plan je koncipiran tako da omogućava ne samo praćenje nego i upravljanje provođenjem, ukazujući istovremeno na potencijalne izazove u provođenju.

Značaj ovog Akcionog plana, njegovog provođenja i praćenja, te redovnog izvještavanja prepoznat je i u preporukama Evropske komisije, upućenim institucijama Bosne i Hercegovine (u daljem tekstu: BiH) nakon 4. sastanka Pododbora za pravdu, slobodu i sigurnost, koji je održan 5. – 6. decembra 2019. godine.

Slijedom gore navedene preporuke VSTV je pripremio ovaj Izvještaj o provođenju preporuka Evropske komisije za VSTV i pravosuđe BiH (u daljem tekstu: Izvještaj), koji pored Akcionog plana, kao sveobuhvatnog dokumenta koji je odražavao ključne pravce djelovanja VSTV-a u proteklom periodu, u obzir uzeo i druge preporuke i zahtjeve Evropske komisije koji se odnose na pravosuđe BiH. Tu se prvenstveno misli na Mišljenje Evropske komisije o zahtjevu BiH za članstvo u Evropskoj uniji (u daljem tekstu: Mišljenje Evropske komisije) iz maja 2019. godine  i prateći Analitički izvještaj Evropske komisije, kao i na Izvještaj nezavisnih viših eksperata o pitanjima vladavine prava u BiH iz decembra 2019. godine (u daljem tekstu: Priebeov izvještaj).

Ovaj izvještaj ima višestruku namjenu. On, prije svega, omogućava VSTV-u da provede samoprocjenu i utvrdi stupanj napretka u ispunjavanju zahtjeva Evropske komisije koji se odnose na pravosuđe BiH, ali istovremeno služi i kao osnova za planiranje daljih reformskih aktivnosti. Izvještaj također ima za cilj da upozna domaću i međunarodnu stručnu javnost s provedenim aktivnostima i postignutim rezultatima u ključnim oblastima djelovanja VSTV-a u proteklom periodu. Pored toga, imajući u vidu poseban interes koji je Evropska komisija iskazala vezano za izvještavanje VSTV-a o provođenju Akcionog plana, možemo konstatirati da se Izvještajem odgovara na ovaj zahtjev, te se ujedno osiguravaju pretpostavke za nastavak dosadašnje uspješne saradnje.  

Izvještaj se sastoji od sedam poglavlja koja prate oblasti u kojima su provedene misije stručne procjene. Svako poglavlje sadrži osvrt na ključne preporuke i zahtjeve Evropske komisije, referirajući se na Mišljenje i Analitički izvještaj Evropske komisije, te na Priebeov izvještaj. Preporuke Evropske komisije i aktivnosti iz Akcionog plana VSTV-a su unutar svakog poglavlja, radi lakšeg praćenja i izvođenja zaključaka, grupirane u srodne tematske cjeline. Pregled realizacije slijedi narativni opis, koji je pripremljen na temelju raspoloživih kvalitativnih i kvantitativnih podataka. Tamo gdje je relevantno, uključen je numerički pregled realizacije aktivnosti iz Akcionog plana VSTV-a. Svako poglavlje se završava pregledom prioriteta za naredni period. 

Nerealizirane aktivnosti iz Akcionog plana VSTV-a, uključujući i aktivnosti koje su započete ali nisu završene, će biti integrirane u budući Reformski program VSTV-a, čija priprema je u toku. Ovaj dokument će uključiti prioritete VSTV-a i pravosuđa BiH u ključnim oblastima imenovanja sudija i tužilaca, ocjenjivanja njihovog rada, stručnog usavršavanja, disciplinske odgovornosti, integriteta, borbe protiv korupcije i organizovanog kriminala, kao i oblastima koje su i dosad bile u fokusu pažnje VSTV-a kao što su efikasnost, kvalitet i transparentnost rada VSTV-a i pravosuđa BiH.
1. Poslovnik o radu VSTV-a 

1.1. Pregled preporuka i zahtjeva Evropske komisije 

Preporuke Misije stručne procjene o Poslovniku VSTV-a su date VSTV-u od strane Evropske komisije u julu 2016. godine. Nalazi procjene se odnose na strukturu VSTV-a, postupak odlučivanja i transparentnost rada VSTV-a, postupak imenovanja nosilaca pravosudne funkcije te disciplinski postupak. Ukupno 12 preporuka procjene se odnose na prava i obaveze članova VSTV-a, ulogu članova sa punovremenim radnim angažmanom i drugih članova, ulogu predsjedništva i predsjednika, izuzeće članova VSTV-a, postupak glasanja, transparentnost te „ko kontroliše kontrolora“. Preporuke se također odnose na postupke imenovanja, napredovanja, disciplinskog postupka i podnošenja finansijskih izvještaja, ali su ove oblasti bile predmetom i posebnih misija stručne procjene čija će provedba biti obrađena dalje u tekstu ovog izvještaja. 
Akcioni plan VSTV-a u ovoj oblasti predviđa jednu aktivnost: „Preporuke iz stručne analize Poslovnika VSTV-a su realizirane ili kroz izmjene i dopune Poslovnika VSTV-a od 11.5. i 27.11.2017. godine ili kroz Inicijativu za reviziju Zakona o VSTV-u koju je VSTV usvojio na sjednici održanoj 28. i 29. juna 2018. godine. U narednom periodu predstavnici VSTV-a će učestvovati u radu Radne grupe Ministarstva pravde BiH za pripremu Nacrta Zakona o VSTV-u.“ 
Podrobne preporuke za unapređenje statusa, sastava, strukture i rada VSTV-a su date i u drugim dokumentima Evropske komisije za BiH. Prema Mišljenju Evropske komisije („Mišljenje Evropske komisije o zahtjevu Bosne i Hercegovine za članstvo u Evropskoj uniji/Analitički izvještaj“, str. 22; publikaciju štampala Delegacija Evropske unije u Bosni i Hercegovini) jedan od prioriteta je Unaprijediti funkcionisanje pravosuđa kroz usvajanje novih zakona o Visokom sudskom i tužilačkom vijeću i sudovima BiH u skladu sa evropskim standardima. Analitički izvještaj EK iz 2019. godine („Mišljenje Evropske komisije o zahtjevu Bosne i Hercegovine za članstvo u Evropskoj uniji/Analitički izvještaj“, str. 66, 67; publikaciju štampala Delegacija Evropske unije u Bosni i Hercegovini) govori da VSTV-u treba osigurati eksplicitan ustavni status, uključujući jasna pravila o njegovom sastavu i nadležnostima. Nadalje, ovaj izvještaj kaže da vezano za Zakon o VSTV-u Venecijanska komisija posebno preporučuje: (i) poboljšanje pravila o izboru članova VSTV-a; (ii) osnivanje dva podvijeća, jednog za sudije i jednog za tužioce; (iii) izbjegavanje određivanja nacionalnih kvota, budući da one mogu ugroziti djelotvorno funkcionisanje sistema; i (iv) izbjegavanje povećanog rizika od politizacije postupka imenovanja.
Prema Izvještaju nezavisnih viših eksperata o pitanjima vladavine prava u Bosni i Hercegovini (u daljem tekstu: Priebeov izvještaj, tačka 77.), novi zakon o VSTV, koji generalno prati preporuke Komisije i preporuke Venecijanske komisije, je neophodno donijeti kako bi se osiguralo da pitanja koja se tiču sudija i tužilaca i njihovih konkretnih funkcija rješavaju odvojeni pod-odjeli VSTV-a; da konačne odluke VSTV-a podliježu sudskom preispitivanju; da disciplinski postupci i tijela dobiju jače garancije nezavisnosti i odvojenosti od VSTV-a i da disciplinski nadzor u potpunosti obuhvati i predsjednika i članove VSTV-a, a da konačne odluke o tome ne donose njihove kolege članovi VSTV-a. Novi zakon o VSTV-u treba osigurati i veću reprezentativnost svih članova VSTV-a otvorenim izborima koji će se istovremeno provoditi među kolegama na široj osnovi.
1.2. Pregled izvršenih izmjena Poslovnika i izmjena čija je izrada u toku

U skladu sa preporukama Misije stručne procjene, VSTV je u junu 2018. godine usvojio Inicijativu za reviziju Zakona o VSTV-u BiH. Prema uvodnim napomenama u sklopu dokumenta Inicijative: „… Vijeće je uzelo u obzir preporuke iz Peer Review izvještaja o Poslovniku VSTV-a, koje se odnose na: povećan angažman članova u Vijeću u punovremenom radnom angažmanu, potrebu detaljnijeg definisanja dužnosti članova Vijeća, potrebu revidiranja pravila o glasanju. U obzir su uzeti i zaključci eksperta iz ovog izvještaja koji se odnose na funkciju predsjednika i potpredsjednika Vijeća, te na uspostavljanje Sudskog i Tužilačkog odjela. Nadalje, u relevantnim dijelovima zakona u obzir su uzete preporuke iz Peer Review izvještaja o disciplinskom postupku, imenovanju, ocjenjivanju i finansijskim izvještajima.“

Inicijativa je upućena Ministarstvu pravde BiH na postupanje u skladu sa zaključkom usvojenim na Ministarskom sastanku održanom 2. jula 2018. godine, u okviru Strukturiranog dijaloga o pravosuđu između Evropske unije i Bosne i Hercegovine: „Ministarstvo pravde Bosne i Hercegovine (MP) će odmah sazvati Radnu grupu odgovornu za izradu nacrta Zakona o VSTV-u. Sve relevantne institucije trebaju osigurati što brže imenovanje svojih predstavnika u Radnoj grupi. Zakonodavna inicijativa koju je pripremio VSTV, u skladu sa preporukama Evropske komisije, predstavlja dobar osnov za dalju diskusiju, te je kao takvu Radna grupa Ministarstva pravde treba uzeti u obzir.“ U narednom periodu predstavnici VSTV-a će učestvovati u radu Radne grupe Ministarstva pravde BiH za pripremu Nacrta Zakona o VSTV-u.

Iako značajan dio prioriteta predočenih VSTV-u od strane Evropske komisije zahtijeva izmjene Zakona o VSTV-u, pojedine preporuke je bilo moguće implementirati i putem izmjena Poslovnika VSTV-a. Ove preporuke se odnose najvećim dijelom na prava i obaveze članova VSTV-a, ulogu članova sa punovremenim radnim angažmanom i drugih članova, ulogu predsjedništva i predsjednika, te izuzeće članova VSTV, kao i na unapređenje transparentnosti rada VSTV-a.
VSTV je od vremena davanja preporuka Misije stručne procjene u vezi sa Poslovnikom VSTV-a, pet puta usvojio izmjene i dopune Poslovnika i to na sjednicama u maju, junu i novembru 2017. te u maju i septembru 2018. godine. Ključne izmjene i dopune Poslovnika u Poglavlju I – ORGANIZACIJA I NAČIN RADA VIJEĆA se odnose na sljedeća pitanja:

· Odabir člana Vijeća u punovremenom radnom angažmanu (dodat je 4c. Poslovnika),
· Prava člana Vijeća (izmijenjen je član 6. Poslovnika),
· Dužnosti člana Vijeća (dodat je član 6a. Poslovnika),
· Povreda dužnosti člana Vijeća (dodat je član 6b. Poslovnika),
· Razlozi za izuzeće člana Vijeća (izmijenjen je član 7. Poslovnika),
· Postupak za izuzeće člana Vijeća po službenoj dužnosti (član 7a. Poslovnika),
· Postupak po zahtjevu za izuzeće člana Vijeća (izmijenjen je naslov člana 9. Poslovnika),
· Javnost rada (dopunjen je član 13. Poslovnika),
· Informacija o odlukama i zaključcima (dodat je član 16a. Poslovnika),
· Saopćenje o odlukama i zaključcima (dodat je član 16b. Poslovnika),
· Zapisnici i tonski zapisi sa sjednica Vijeća (novi član 17. Poslovnika),
· Stalne komisije Vijeća (dopunjen je član 18. Poslovnika),
· Predsjednik Vijeća (dopunjen je član 22. Poslovnika),
· Potpredsjednici Vijeća (dopunjen je član 23. Poslovnika),
· Član Vijeća u punovremenom radnom angažmanu (dodat je član 23a. Poslovnika).

Izmjene i dopune su usvojene i u Poglavlju II – POSTUPAK ODABIRA I IMENOVANJA, te neminovno i u prelaznim i završnim odredbama Poslovnika.

Kao posljedica niza izmjena i dopuna koje su usvajane odvojeno (Poslovnik VSTV-a usvojen 2013. godine te je u proteklim godinama mijenjan i dopunjavan 12 puta, a znatan broj izmjena i dopuna Poslovnika uslijedio je 2017. i 2018. godine, u skladu sa preporukama Misije stručne procjene), javila se potreba za konsolidacijom odredaba, njihovim unapređenjem u smislu uklanjanja nejasnoća, sukoba sa odredbama Zakona o VSTV-u, kao i unapređenjem rješenja za pojedina pitanja koja zahtijevaju detaljniju regulaciju.

Iz ovog razloga je VSTV u aprilu 2019. godine, odobrio inicijativu i usvojio zaključak da se pripremi prijedlog izmjena i dopuna Poslovnika, vodeći računa o zakonskom okviru. Kao rezultat ovog rada, izrađen je Nacrt prijedloga odredaba Poglavlja I Poslovnika sa obrazloženjem. Ovaj nacrt predlaže konsolidovanu strukturu uvodnih odredbi i Poglavlja I – ORGANIZACIJA I NAČIN RADA VIJEĆA. Izmjene i konsolidacije se odnose na:
· Izbor članova Vijeća, 

· Izbor predsjednika, potpredsjednika i člana Vijeća u punovremenom radnom angažmanu,
· Organizaciju Vijeća,
· Stalne komisije i radna tijela Vijeća,
· Sekretarijat Visokog sudskog i tužilačkog vijeća,
· Sjednice Vijeća,
· Planiranje rada Vijeća,
· Javnost rada,
· Prava, dužnosti i odgovornost članova Vijeća,
· Sprečavanje sukoba interesa i izuzeće.

1.3. Prioriteti za naredni period

Zbog krize uzrokovane pandemijom COVID-19, VSTV nije razmatrao predložene izmjene i dopune Poslovnika, radi njegove konsolidacije i daljeg unapređenja, na sjednici u martu 2020. godine, kako je bilo planirano od strane Stalne komisije za legislativu. Očekuje se nastavak rada po ovom pitanju na narednim sastancima Stalne komisije za legislativu i sjednicama VSTV-a.

Tokom krize uzrokovane pandemijom COVID-19, VSTV je usvojio Pravilnik o održavanju elektronskih/online sjednica VSTV-a BiH u vanrednoj situaciji uzrokovanoj pandemijom COVID-19 (korona) virusom. VSTV je usvojio ovaj pravilnik 28. aprila 2020. godine, čime su se stekli pravni uslovi za održavanje online sjednica VSTV-a BiH. Bit će eventualno potrebno integrisati relevantne odredbe ovog Pravilnika u Poslovnik VSTV-a radi propisivanja uslova za sazivanje i održavanje sjednica VSTV-a u vanrednim okolnostima.
2. Disciplinski postupci u pravosuđu BiH 

2.1. Pregled preporuka i zahtjeva Evropske komisije 

Preporuke Misije stručne procjene o disciplinskim postupcima u pravosuđu BiH su date VSTV-u od strane Evropske komisije u septembru 2016. godine. Nalazi procjene se odnose na nezavisnost i odgovornost pravosudnog  sistema, disciplinsku odgovornost sudija i tužilaca, etička pitanja, te edukaciju i podizanje svijesti. Ukupno 16 preporuka procjene se odnose na unapređenje propisa i postupaka, unapređenje statusa i kapaciteta Ureda disciplinskog tužioca (UDT) i disciplinskih komisija, objavljivanje podataka o disciplinskim postupcima, te edukaciju. 
Akcioni plan VSTV-a za provođenje preporuka Evropske komisije iz 2018. godine u ovoj oblasti predviđa ukupno 29 aktivnosti koje se mogu grupisati u sljedeće oblasti:

1. Unapređenje propisa o etici i sprečavanju sukoba interesa u pravosuđu,
2. Edukacija i podizanje svijesti o etičkim principima u pravosuđu,
3. Unapređenje disciplinskog postupka, njegove transparentnosti i politike disciplinskog sankcionisanja,
4. Unapređenje kapaciteta UDT-a i disciplinskih organa VSTV-a.

Druge preporuke Evropske komisije i zahtjevi od institucija u sektoru pravosuđa BiH se također odnose na oblast etike i disciplinske odgovornosti. Analitički izvještaj EK iz 2019. godine („Mišljenje Evropske komisije o zahtjevu Bosne i Hercegovine za članstvo u Evropskoj uniji/Analitički izvještaj“, str. 8, 68; publikaciju štampala Delegacija Evropske unije u Bosni i Hercegovini) govori da Zakon o VSTV-u treba revidirati kako bi se bolje regulirala imenovanja i ocjenjivanje rada članova pravosuđa i disciplinski postupci protiv njih, te osigurali odgovarajući pravni lijekovi protiv pravosnažnih odluka VSTV-a. Isti izvještaj naglašava da pravila o imenovanju, sukobu interesa i disciplinskim mjerama treba ojačati u skladu sa evropskim standardima. Prema Izvještaju nezavisnih viših eksperata o pitanjima vladavine prava u Bosni i Hercegovini (u daljem tekstu: Priebeov izvještaj, tačka 70.) disciplinski postupci i disciplinska tijela u VSTV-u se moraju radikalno reformisati - veoma je problematično što su disciplinske komisije koje donose odluke sastavljene većinom ili u potpunosti od članova VSTV-a.

Iako značajan dio prioriteta predočenih od strane Evropske komisije zahtijeva izmjene Zakona o VSTV-u (propisivanje novih disciplinskih prekršaja i disciplinskih mjera, reformisanje statusa UDT-a i sastava disciplinskih komisija, kao i sudsko preispitivanje konačnih disciplinskih odluka VSTV-a), jedan dio preporuka se odnosi na unapređenje praksi u skladu sa postojećim propisima. Ove preporuke se odnose najvećim dijelom na stavljanje na uvid javnosti relevantnih statističkih podataka, kao i konačnih odluka, uključujući i one o odbacivanju disciplinskih tužbi, uz sveobuhvatno obrazloženje te da prilikom odlučivanja o konačnoj žalbi u disciplinskim postupcima, VSTV mora osigurati da sankcije koje se izriču budu proporcionalne, primjerene i da imaju preventivni efekat za pravosuđe u cjelini. Uz poštovanje pretpostavke nevinosti, VSTV bi trebao da razmotri odlaganje imenovanja ili napredovanja do okončanja disciplinskog postupka (Analitički izvještaj EK iz 2019. godine, str. 69-70). Ovi zahtjevi su u značajnoj mjeri uporedivi sa  preporukama Misije stručne procjene, te su obuhvaćeni Akcionim planom VSTV-a.
2.2. Pregled realizacije Akcionog plana VSTV-a
	Ukupno aktivnosti u Akcionom planu VSTV-a
	Rok ODMAH (nov. 2018.)
	Rok (kratkoročno (feb. 2019.)
	Rok srednjoročno (dec. 2019.)
	Rok dugoročno (dec. 2020.)

	29
	7
	11
	2
	9

	22
	7
	7
	-
	11
	-
	-
	2
	4
	5


Ključni rezultati 

	· Usvojene su izmjene i dopune Kodeksa sudijske etike i Kodeksa tužilačke etike radi njihove harmonizacije sa Smjernicama za sprečavanje sukoba interesa u pravosuđu.

	· Usvojen je Priručnik za primjenu Kodeksa sudijske etike i Kodeksa tužilačke etike.



	· Započeta je edukacija o standardima profesionalne etike za sudije i tužioce uz korištenje Priručnika za primjenu Kodeksa sudijske etike i Kodeksa tužilačke etike kao edukativnog materijala.

	· Usvojeni su Instrumenti za praćenje primjene Smjernica za sprečavanje sukoba interesa u pravosuđu.

	· Usvojena je Odluka o načinu postupanja predsjednika sudova i glavnih tužilaca po izrečenim disciplinskim mjerama sudijama ili tužiocima.

	· Usvojen je Priručnik za vođenje disciplinskog postupka VSTV-a koji sadrži i sažetke odluka disciplinskih organa u periodu 2006.-2018. godine.

	· Započeta je edukacija o disciplinskom postupku za UDT i disciplinske organe.

	· Izrađen je izvještaj o provedenom praćenju primjene Smjernica za određivanje disciplinskih mjera u disciplinskim postupcima VSTV-a za period (2016.-2019.).

	· VSTV je započeo proaktivno izvještavanje javnosti o disciplinskim postupcima putem kalendara disciplinskih ročišta i saopštenja za javnost.

	· Usvojene su izmjene i dopune Pravilnika o unutarnjoj organizaciji i sistematizaciji radnih mjesta u VSTV-u kojom se proširuju kapaciteti UDT-a.

	· Uspostavljen je sistem za nasumičnu dodjelu predmeta disciplinskim komisijama.



2.2.1. Unapređenje propisa o etici i disciplinskoj odgovornosti
	Preporuke Misije stručne procjene: 

(1) Sve smjernice (koje uređuju ponašanje sudija i tužilaca - etički kodeksi, smjernice o sukobu interesa itd.) bi trebale biti u jednom dokumentu po mogućnosti Poslovniku ili jednoj kompilaciji.
(28) Biće potrebne određene smjernice sa svim zabranjenim dužnostima (spiskom svih zabranjenih ponašanja).



VSTV je u novembru 2018. godine usvojio Kodeks o izmjenama i dopunama Kodeksa sudijske etike i Kodeks o izmjenama i dopunama Kodeksa tužilačke etike. Ovim izmjenama u kodekse su integrisane relevantne smjernice za sprečavanje sukoba interesa iz Smjernica za sprečavanje sukoba interesa u pravosuđu koje je VSTV usvojio u julu 2016. godine . Kodeks o izmjenama i dopunama Kodeksa sudijske etike i Kodeks o izmjenama i dopunama Kodeksa tužilačke etike su objavljeni u “Službenom glasniku BiH”, broj 94/18. Izmijenjeni kodeksi su objavljeni na web stranici VSTV, a pravosudna zajednica je obavještena putem redovnih kanala komunikacije. Prema anketi koja je provedena među nosiocima pravosudne funkcije o etici i disciplinskoj odgovornosti u julu 2019. godine, 70,14% ispitanika je odgovorilo da je upoznato sa izmjenama kodeksa sudijske i tužilačke etike iz novembra 2018. godine.

VSTV je usvojio Instrumente za praćenje primjene Smjernica za sprečavanje sukoba interesa u pravosuđu u novembru 2018. godine, sa zaključkom da će njihova primjena početi 2019. godine, po isteku roka za dostavljanje finansijskih izvještaja sudija i tužilaca za 2018. godinu. Instrumenti za praćenje primjene Smjernica za sprečavanje sukoba interesa u pravosuđu su dopunjeni dokumentom Institucionalni mehanizmi i evidencije za provedbu Instrumenata za praćenje primjene Smjernica za sprečavanje sukoba interesa u pravosuđu, koji je usvojen u septembru 2019. godine, a Radna grupa za unapređenje integriteta i odgovornosti nosilaca pravosudne funkcije je zadužena da sa nadležnim odjelom Sekretarijata VSTV-a realizira provođenje ovih aktivnosti. Instrumentima za praćenje primjene Smjernica za sprečavanje sukoba interesa u pravosuđu uzeta je u obzir činjenica da je Pravilnik o podnošenju, provjeri i obradi finansijskih izvještaja sudija i tužilaca stavljen van snage na sjednici VSTV-a 12. februara 2020. godine, a samim tim i novi obrazac finansijskog izvještaja, kao jedan od izvora podataka za praćenje primjene Smjernica za sprečavanje sukoba interesa u pravosuđu.
	Preporuka Misije stručne procjene: 

(29) Sudije i tužioci bi trebali javno obznaniti da li je neko od njihovih srodnika zaposlen u pravosudnom sistemu odnosno određenim pravnim subjektima, te objaviti njihova imena.


Relevantni indikatori u Instrumentima za praćenje primjene Smjernica za sprečavanje sukoba interesa u pravosuđu su E.4 Broj nosilaca pravosudne funkcije čiji je srodnik takođe nosilac pravosudne funkcije u istoj ili drugoj pravosudnoj instituciji i E.5 Broj nosilaca pravosudne funkcije čiji je srodnik uposlenik iste ili različite pravosudne institucije. Za praćenje primjene Smjernica za sprečavanje sukoba interesa u pravosuđu prema ovim indikatorima nije moguće dobiti podatke iz važećeg obrasca finansijskog izvještaja sudije i tužioca, te je VSTV usvojio novi obrazac finansijskog izvještaja u septembru 2018. godine. Međutim, kako je ranije pomenuto, VSTV je u februaru 2020. godine stavio ovaj Pravilnik van snage. (više u Poglavlju 4. Finansijski izvještaji).
2.2.2. Edukacija i podizanje svijesti
	Preporuke Misije stručne procjene: 

(30) Sudije i tužioci bi trebali biti upoznati sa konkretnim etičkim izazovima kao i instrumentima za očuvanje integriteta uključujući dosadašnju praksu disciplinskih postupaka.

(31) Edukatori za nosioce pravosudnih funkcija bi trebali biti stručnjaci iz oblasti etike (eventualno profesori Filozofskog fakulteta), zatim iz oblasti sukoba interesa (članovi NVO-a) i disciplinskih pitanja (članovi UDT-a ili disciplinskih komisija).




VSTV je u januaru 2019. godine usvojio Priručnik za primjenu Kodeksa sudijske etike i Kodeksa tužilačke etike. Priručnik obrađuje etičke principe definisane kodeksima i Smjernicama za sprečavanje sukoba interesa u pravosuđu, uključujući nezavisnost, nepristrasnost, integritet, sukob interesa, odgovornost prema poslu i stručnost. Priručnik sadrži mnogobrojne relevantne primjere iz prakse.  

Priručnik je objavljen na web stranici VSTV-a, Centra za sudsku dokumentaciju (CSD) i UDT-a, te je dostavljen CEST-ovima FBiH i RS i Pravosudnoj komisiji Brčko distrikta BiH. U svrhu korištenja Priručnika, izrađen je i odštampan poseban promotivni materijal sa pitanjima za samoprocjenu. Prema anketi koja je provedena među nosiocima pravosudne funkcije o etici i disciplinskoj odgovornosti u julu 2019. godine, 53,39% ispitanika je odgovorilo da je upoznato sa Priručnikom za primjenu Kodeksa sudijske etike i Kodeksa tužilačke etike, a većina ispitanika je za priručnik saznala preko portala VSTV-a. Održane su tri obuke o standardima profesionalne etike za sudije i tužioce, uključujući jednu obuku za edukaciju edukatora, uz korištenje Priručnika kao edukativnog materijala. Ovim obukama je prisustvovalo ukupno 78 učesnika (sudija i tužilaca), od čega 23 učesnika edukacije edukatora. 

Program početne obuke i program stručnog usavršavanja sadrži, u okviru modula Nosioci pravosudne funkcije i društvo, temu koja se odnosi na profesionalne i etičke standarde. Ovaj modul obrađuje i teme Evropske konvencije i ravnopravnosti spolova. Kontinuirana obuka sadrži, između ostalih, i temu “Etika i integritet” pod kojom se obrađuju pitanja: koncept nezavisnosti i odgovornosti, profesionalni i etički standardi, očuvanje digniteta sudijske i tužilačke funkcije, objektivna percepcija neovisnosti i nepristrasnosti nosilaca pravosudne funkcije, Smjernice za sprečavanje sukoba interesa u pravosuđu BiH, rodna ravnopravnost u pravosuđu. Kontinuirana obuka također sadrži i temu “Rodna (ne)ravnopravnost – predrasude i stereotipi”. Radna grupa za unapređenje integriteta i odgovornosti nosioca pravosudne funkcije je u svom planu rada za 2020. godinu predložila kreiranje online programa obuke o etici, integritetu i sprečavanju sukoba interesa za nosioce pravosudne funkcije. Zaključkom VSTV-a iz novembra 2019. godine, obuka iz etike i integriteta je identifikovana kao obuka od posebnog interesa za pravosuđe. 
Što se tiče preporuke vezane za edukatore, prema odluci VSTV-a izbor edukatora je u isključivoj nadležnosti CEST-ova. Tokom 2019. godine angažovani su edukatori raznih profila, između ostalih, profesori, disciplinski tužioci i dr.
	Preporuka Misije stručne procjene: 

(32) Kada se sudiji izrekne sankcija predsjednik suda u kojem radi taj sudija bi trebao razgovarati s ostalim sudijama o rizicima koji iz toga proizilaze.




VSTV je u oktobru 2018. godine usvojio Odluku o načinu  postupanja predsjednika sudova i glavnih tužilaca po izrečenim disciplinskim mjerama sudijama ili tužiocima kojom ih obavezuje da, nakon izricanja disciplinskih mjera nosiocu pravosudne funkcije iz pravosudne institucije kojom rukovodi, obave razgovor sa svim sudijama i tužiocima članovima kolektiva o rizicima, implikacijama i posljedicama učinjenog prekršaja i izrečene sankcije. Odluka je dostavljena svim predsjednicima sudova i glavnim tužiocima, sa uputom da su obavezni o provođenju ove prakse izvijestiti VSTV u sklopu godišnjih izvještaja o radu suda, odnosno tužilaštva. Svim predsjednicima sudova i glavnim tužiocima u kojima sudija odnosno tužilac kojem je izrečena disciplinska mjera obavlja dužnost, dostavljaju se konačne odluke o disciplinskoj mjeri ili disciplinskim mjerama kako je propisano članom 105. stav (4) Poslovnika VSTV-a.
2.2.3. Unapređenje disciplinskog postupka, disciplinske prakse i transparentnosti
	Preporuke Misije stručne procjene: 

(3) Sve disciplinske odluke bi trebale biti sadržane u praktičnom priručniku (kompilaciji odluka UDT-a); izvršiti analizu kaznene politike po vrstama prekršaja; takav priručnik staviti na raspolaganje javnosti, po mogućnosti kao online verziju.

(20) Svaka disciplinska odluka mora biti dobro obrazložena; preporučljivo je korištenje određenih obrazaca.

(22) Potrebno je omogućiti (učiniti dostupnim) u elektronskom formatu: Disciplinski kodeks (sa svim relevantnim zakonima) i Praktični disciplinski priručnik (sve do sada donesene odluke).




VSTV je u septembru 2019. godine usvojio Priručnik za vođenje disciplinskog postupka VSTV-a. Priručnik daje detaljan pregled svih proceduralnih koraka disciplinskog postupka, uz relevantne komentare o postojećoj praksi i potrebama za unapređenje. Među 13 dodataka, nalaze se i Kontrolna lista Smjernica za određivanje disciplinskih mjera u disciplinskim postupcima VSTV-a, obrazac disciplinske odluke, te sažeci disciplinskih predmeta. Priručnik je prvenstveno namijenjen učesnicima u disciplinskom postupku i ima edukativnu svrhu. Prema odluci VSTV-a da usvoji ovaj Priručnik, također je zaključeno da će se Priručnik objaviti na portalu pravosudje.ba, web stranicama VSTV-a, CSD-a, Sekretarijata VSTV-a i UDT-a, kao i da će se dostaviti CEST-ovima FBiH i RS, te Pravosudnoj komisiji Brčko distrikta BiH. Također je zaključeno da će se Priručnik koristiti na obukama za nove članove disciplinskih komisija koje provodi VSTV, kao i drugim obukama iz oblasti disciplinske odgovornosti koje provode CEST-ovi. Priručnik će se kontinuirano ažurirati prema eventualnim promjenama i unapređenjima. 

Konačne odluke u disciplinskim predmetima se objavljuju na web stranici VSTV-a u skladu sa Odlukom o objavljivanju informacija o disciplinskim postupcima iz 2009. godine i Odlukom o izmjeni i dopuni Odluke o objavljivanju informacija o disciplinskim postupcima iz 2011. godine. Od februara 2010. godine do juna 2020. godine na web stranici VSTV-a je objavljeno ukupno 165 odluka iz disciplinskog postupka.  

Priručnik za vođenje disciplinskog postupka VSTV-a sadrži sažetke odluka disciplinskih komisija iz perioda 2006-2018. godina, kojima je utvrđena disciplinska odgovornost nosilaca pravosudne funkcije u skladu sa prekršajima koji su utvrđeni Zakonom. Ovaj dodatak Priručniku obuhvata sažetke ukupno 220 predmeta, razvrstanih po disciplinskim prekršajima sa sadržanim sljedećim parametrima: godina predmeta, broj predmeta, svojstvo nosioca pravosudne funkcije koji je tužen, vrsta i nivo pravosudne institucije u kojoj je tuženi obavljao pravosudnu funkciju u vrijeme prekršaja, disciplinski prekršaj prema Zakonu o VSTV-u, sažeti opis ponašanja za koji je tužen, te izrečena disciplinska mjera. Kompilacija sažetaka odluka ne sadrži podatke o spolu nosioca pravosudne funkcije na kojeg se odnosi odluka, ali se ovi podaci mogu na godišnjoj osnovi iz evidencija VSTV-a i UDT-a.

Održana je jedna obuka prilikom koje je korišten Priručnik za vođenje disciplinskog postupka VSTV-a kao materijal za obuku. U ovoj obuci su učestvovali disciplinski tužioci, članovi disciplinskih komisija, te predstavnici Odjela za imenovanja i Odjela za pravna pitanja VSTV-a. Također, u junu 2017. godine održana je obuka na temu primjene Smjernica za određivanje disciplinskih mjera u disciplinskim postupcima VSTV-a, u kojoj su također učestvovali predstavnici UDT-a i članovi disciplinskih komisija. U aprilu 2018. godine, održana je obuka o disciplinskom postupku i praksi, u kojoj su učestvovali članovi disciplinskih komisija i disciplinski tužioci. 

	Preporuka Misije stručne procjene: 

(21) Kaznena politika se mora unaprijediti: sankcije se moraju izricati brzo dosljedno i moraju biti stroge (svrha izricanja sankcije nije samo kazna nego i prevencija i za tu osobu i za ostale kolege).



Priručnik za vođenje disciplinskog postupka VSTV-a sadrži, između ostalog, i Kontrolnu listu Smjernica za određivanje disciplinskih mjera u disciplinskim postupcima VSTV-a. Pored njene osnovne svrhe, a to je osiguranje metodičkog i analitičkog pristupa prilikom određivanja disciplinskih mjera, Kontrolna lista može poslužiti i za analizu već donesenih odluka u disciplinskim predmetima i izvođenje zaključaka o kvaliteti obrazloženja odluka disciplinskih organa i ujednačenosti disciplinske prakse. Kontrolna lista je već primijenjena prilikom praćenja primjene Smjernica za određivanje disciplinskih mjera u disciplinskim postupcima VSTV-a (2016. – 2019.), a izvještaj, koji je rezultat analize na uzorku od 66 predmeta u kojima su izrečene konačne odluke disciplinskih organa u periodu praćenje, identificira ključne nalaze i daje preporuke za unapređenje postupka određivanja disciplinskih mjera i osiguranja ujednačenosti disciplinske prakse. Radna grupa za unapređenje integriteta i odgovornosti nosioca pravosudne funkcije, je u planu rada za 2020. godinu predložila nastavak rada u ovoj oblasti te za preostale prekršaje koji nisu bili predmet prethodne analize. 

	Preporuka Misije stručne procjene: 

(18) Dodjela predmeta disciplinskim komisijama se mora vršiti nasumično.



	


VSTV je usvojio zaključak u septembru 2018. godine o uspostavljanju Sistema za nasumičnu dodjelu predmeta disciplinskim komisijama (DKCMS). Sistem je razvijen u februaru 2019. godine u okviru CMS-a, a u primjeni je od aprila 2019. godine. Dodjela disciplinskih predmeta je decidno propisana odredbom člana 85. Poslovnika VSTV-a BiH, koji propisuje da se dodjela disciplinskih predmeta na postupanje disciplinskim komisijama vrši po unaprijed utvrđenom redoslijedu odnosno po sistemu automatizma. 
	Preporuka Misije stručne procjene: 

(23) VSTV bi trebao biti više proaktivan i pružati podatke o tekućim ili riješenim postupcima.




Od novembra 2018. godine, VSTV je započeo praksu izdavanja saopštenja za javnost u vezi sa disciplinskim predmetima za koje je javnost posebno zainteresovana, a koji nisu  neophodno pravosnažno okončani. Tako je od novembra 2018. godine do početka 2020. godine izdato ukupno osam saopštenja vezano za odluke disciplinskih organa u šest disciplinskih predmeta koja uključuju šest nosioca pravosudne funkcije.
VSTV je u aprilu 2018. godine usvojio Odluku o objavljivanju rasporeda disciplinskih ročišta na web stranici VSTV-a, navodeći broj predmeta u postupku. Raspored disciplinskih ročišta se objavljuje na stranici VSTV za tekući mjesec. 

	Preporuka Misije stručne procjene: 

(24) VSTV bi trebao potpisati protokol sa Ustavnim sudom koji će omogućiti brzo postupanje u cilju poštivanja propisanog vremenskog roka.




Rok za realizaciju aktivnosti koja je predviđala organizaciju sastanka sa Ustavnim sudom BiH je bio novembar 2018. godine i ova aktivnost je realizirana kao takva. Međutim, VSTV još nije potpisao Protokol sa Ustavnim sudom BiH o prioritetnom postupanju u predmetima vezanim za disciplinske postupke VSTV. Nakon potpisivanja Protokola, radi praćenja efekata ovog rezultata, potrebno je evidentirati potrebne podatke i pratiti provedbu.
2.2.4. Unapređenje kapaciteta UDT i disciplinskih organa

	Preporuke Misije stručne procjene: 

(7) Broj uposlenih u UDT u treba povećati. Rukovodilac UDT da učestvuje u izboru osoblja, a kriteriji za izbor da obuhvate iskustvo na višoj poziciji (sudije ili tužioca koji se privremeno upućuju na te pozicije) ili rad povezan sa pravosuđem (advokati ili pravni savjetnici sa određenim godinama iskustva), kompetencije i integritet.

(8) Članovi UDT-a bi trebali proći početnu i stalnu obuku u Centru za obuku sudija i tužilaca.

(19) Svi članovi komisija (i lica sa relevantnih lista) moraju proći minimalnu obuku iz disciplinskih postupaka (to može biti kriterij za imenovanje članova u ove komisije) ili bi trebali proći početnu obuku.




VSTV je u septembru 2018. godine usvojio izmjene i dopune Pravilnika o unutarnjoj organizaciji i sistematizaciji radnih mjesta u VSTV-u. Izmjene se odnose na povećanje broja izvršitelja za radno mjesto: disciplinski tužilac/pravni savjetnik, te promjenu statusa, uslova i opisa radnog mjesta za pozicije sekretara UDT-a, saradnika glavnog disciplinskog tužioca i saradnika disciplinskih tužilaca. Izmjenom sistematizacije predviđa se povećanje broja disciplinskih tužilaca sa tri na šest. Uslovi za radno mjesto disciplinskog tužioca se nisu mijenjali u odnosu na prethodnu sistematizaciju.

Sistematizacijom radnih mjesta, u UDT-u je trenutno predviđeno 13 pozicija, od čega 10 pozicija disciplinskih tužilaca (uključujući dva zamjenika glavnog disciplinskog tužioca), jedna pozicija sekretara UDT-a, te dvije pozicije saradnika glavnog disciplinskog tužioca i disciplinskih tužilaca. Popunjeno je ukupno devet pozicija, odnosno pozicije glavnog disciplinskog tužioca, zamjenika glavnog disciplinskog tužioca, te pet disciplinskih tužilaca i dva člana administrativnog osoblja. 

VSTV je  u februaru 2018. godine dao Preporuku disciplinskim tužiocima iz UDT-a da pohađaju obuke koje se organizuju i provode u entitetskim CEST-ovima u trajanju od najmanje osam dana za novoimenovane tužioce i najmanje tri dana godišnje za ostale disciplinske tužioce. Ove obuke se ne odnose samo na oblast utvrđivanja disciplinske odgovornosti, već i na obuke o primjeni procesnih i materijalnih zakona u skladu sa programima CEST-ova. Mogućnost pohađanja obuke je osigurana tako što je sa CEST-ovim postignut potrebni dogovor. Disciplinski tužioci su učestvovali u obukama u junu 2017. godine na temu primjene Smjernica za određivanje disciplinskih mjera u disciplinskim postupcima VSTV-a, te u aprilu 2018. godine obuka o propisima i praksi iz oblasti disciplinske odgovornosti. 

VSTV je u februaru 2018. godine usvojio Odluku kojom se obavezuju članovi VSTV-a, kao i nosioci pravosudne funkcije koji su delegirani za rad u disciplinskim komisijama da učestvuju u obuci “Disciplinski postupak i praksa” u organizaciji entitetskih CEST-ova 25. i 26. aprila 2018. godine. Članovi VSTV-a su učestvovali u skladu sa Odlukom. Obuka za članove disciplinskih komisija nije planirana kroz redovni program edukacije.
2.3. Prioriteti za naredni period

Na osnovu pregleda statusa provedbe Akcionog plana VSTV-a u oblasti disciplinskog postupka, identificirani su sljedeći prioriteti VSTV-a za provođenje u narednom periodu:

· Potpisati Protokol sa Ustavnim sudom BiH o prioritetnom postupanju u predmetima koji se nalaze na Ustavnom sudu BiH, a odnose se na disciplinske predmete koji se vode u VSTV-u,
· Provesti analizu kaznene politike u disciplinskoj praksi VSTV-a,
· Pratiti primjenu Smjernica za sprečavanje sukoba interesa u pravosuđu, uključujući javno obznanjivanje od strane sudija i tužilaca da li je neko od njihovih srodnika zaposlen u pravosudnom sistemu odnosno određenim pravnim subjektima, uz objavljivanje njihova imena,
· Usvojiti programe početne i stalne obuke za zaposlene u UDT-u i članove disciplinskih komisija,
· Pratiti primjenu svih usvojenih akata i instrumenata u praksi na osnovu indikatora uspjeha. 

3. Postupci i kriteriji za imenovanje sudija i tužilaca
3.1. Pregled preporuka i zahtjeva Evropske komisije 

Preporuke Misije stručne procjene u oblasti imenovanja sudija i tužilaca u BiH su date VSTV-u od strane Evropske komisije u septembru 2016. godine. Nalazi procjene se odnose na postupke i kriterije za imenovanje sudija i tužilaca u BiH, te kriterije za napredovanje u karijeri. Ukupno 25 preporuka procjene veže sa prethodno navedene kategorije nalaza. 
Akcioni plan VSTV-a za provođenje preporuka Evropske komisije iz 2018. godine u ovoj oblasti predviđa ukupno 15 aktivnosti koje se mogu grupisati u sljedeće oblasti:

1. Unapređenje propisa i postupka imenovanja i
2. Povezivanje procesa ocjenjivanja i imenovanja.

Druge preporuke Evropske komisije i zahtjevi institucija u sektoru pravosuđa BiH se također odnose na oblast imenovanja sudija i tužilaca u Bosni i Hercegovini. Analitički izvještaj EK iz 2019. godine („Mišljenje Evropske komisije o zahtjevu Bosne i Hercegovine za članstvo u Evropskoj uniji/Analitički izvještaj“, str. 66, 67, 70; publikaciju štampala Delegacija Evropske unije u Bosni i Hercegovini) govori da kada je riječ o imenovanju nosilaca pravosudnih funkcija, ocjenjivanju rada, disciplinskim postupcima, sukobu interesa i imovinskim kartonima, Zakon o VSTV-u ima određene nedostatke. U izvještaju se navodi i da na odluke VSTV-a koje se tiču bilo imenovanja ili ocjene rada ne postoji mogućnost izjavljivanja žalbe pred sudom. Relevantno zakonodavstvo treba da garantuje mogućnost takve žalbe. Nadalje se navodi da sistem imenovanja i napredovanja sudija i tužilaca nije u dovoljnoj mjeri zasnovan na stručnosti, posebno kada se radi o predsjednicima sudova i glavnim tužiocima. Evropska komisija je još u kontekstu Strukturiranog dijaloga o pravosuđu preporučila povećanje nivoa nezavisnosti i odgovornosti pravosuđa, između ostalog, otklanjanjem nedostataka u vezi s imenovanjima, te istakla potrebu usklađivanja pravila o imenovanju s evropskim standardima.  Prema ovom izvještaju Zakon o javnim tužilaštvima Republike Srpske je isto tako neusklađen sa državnim zakonodavstvom kada se radi o uslovima za imenovanje tužilaca i potrebno ga je bez odlaganja uskladiti sa Zakonom o VSTV-u i Sporazumom o prenosu nadležnosti.
Prema Izvještaju nezavisnih viših eksperata o pitanjima vladavine prava u Bosni i Hercegovini (u daljem tekstu: Priebeov izvještaj, tačke 71. i 85.), imenovanja, unapređenja i karijerna napredovanja sudija i tužilaca koje provodi VSTV prvenstveno trebaju slijediti nenacionalni pristup i temeljiti se na stručnosti. Problem nacionalnog pristupa rang listama je posebno izražen kada se radi o predsjednicima sudova i glavnim tužiocima. Iako je opća zastupljenost konstitutivnih naroda i Ostalih ustavni princip, prevladavajući standard kod imenovanja u pravosuđu treba biti stručnost. Nacionalna pripadnost se treba uzeti u obzir tek na kraju svakog postupka, ako se izbor svede na dva jednako rangirana kandidata. Odluke o imenovanju moraju biti podrobnije obrazložene prema unaprijed utvrđenim kriterijima. Ovo je samo jedan od primjera mogućih poboljšanja bez odlaganja. Iako odluke trebaju podlijegati sudskom preispitivanju, to po postojećem zakonu još nije moguće. Ovi zahtjevi su u značajnoj mjeri uporedivi sa preporukama Misije stručne procjene, te su obuhvaćeni Akcionim planom VSTV-a.
3.2. Pregled realizacije Akcionog plana VSTV-a
	Ukupno aktivnosti u Akcionom planu VSTV-a
	Rok 

ODMAH 

(nov. 2018.)
	Rok (kratkoročno (feb. 2019.)
	Rok srednjoročno (dec. 2019.)
	Rok 

dugoročno 

(dec. 2020.)

	15
	2
	1
	10
	2

	3
	12
	1
	1
	1
	-
	1
	9
	-
	2


Ključni rezultati 

	· Usvojene su izmjene i dopune Poslovnika VSTV-a i izmjene i dopune Pravilnika o pismenom i kvalifikacionom testiranju, koje se odnose na: unapređenje pismenog i kvalifikacionog testiranja, uvođenje zahtjevnijih procedura testiranja i unapređenje strukturiranog razgovora, uvođenje razlike između prvog imenovanja i napredovanja, propisivanje posebnih pravila o izboru predsjednika sudova i glavnih tužilaca, te poštivanje utvrđene rang-liste. 


	· Usvojena je Uputa za procjenu vještina i sposobnosti kandidata, a dijelovi tog dokumenta, koji sadrže listu kompetencija kandidata koje se ispituju na razgovoru te strukturu i sadržaj programa rada, objavljeni su na web stranici VSTV-a.


	· Primjenjuje se Uputstvo za provođenje postupka imenovanja kojim su jasno definisani kriteriji za procjenu programa rada kandidata za rukovodne funkcije.

	· Osigurane su pretpostavke za uvođenje online prijavljivanja kandidata, obavljanje testiranja i razgovora.

	· Prisustvo TAIEX radionicama posvećenim pitanju procjene podobnosti kandidata u konkursnim procedurama i uticaja procjene podobnosti na formiranje rang liste te pitanju pravnog lijeka kojim bi se osporavale odluke VSTV-a.



3.2.1. Unapređenje propisa i postupka imenovanja

	Preporuke Misije stručne procjene: 

(5) Uvesti prilagođene procedure za izbor nosilaca pravosudne funkcije na rukovodeće i polu-rukovodeće pozicije.
(6)  ... izmijeniti zakon radi uspostave novog sistema u kojem će se prvo imenovanje razlikovati od daljeg napredovanja u karijeri. U međuvremenu ... uvesti velike promjene podzakonskim aktima Vijeća (Pravilnik)...

(15) Procedura za izbor rukovodioca ili zamjenika rukovodioca suda/tužilaštva zahtijeva izmjenu zakona; do tog trenutka imenovanje bi se trebalo odvijati po proceduri javnog konkursa; proces bi trebao imati za cilj utvrđivanje rukovodećih vještina uz pomoć indikatora (kandidat bi trebao izložiti plan upravljanja sudom/tužilaštvom za koji se prijavljuje; ...

(24) Potrebno je uvesti mogućnost pravnog lijeka za kandidate ili zainteresovane strane u odnosu na odluke Vijeća koje se na njih odnose, kao što su izbor, imenovanje, ponovno imenovanje i razrješenje; imenovanje i razrješenje rukovodilaca; ocjena rada;  premještaj; napredovanje; disciplinske mjere; penzionisanje/prijevremeno penzionisanje, ponovno vraćanje.



VSTV implementira nove procedure, u skladu s preporukama Misije stručne procjene, koje su obuhvaćene izmjenama i dopunama Poslovnika VSTV-a, te izmjenama i dopunama Pravilnika o pismenom i kvalifikacionom testiranju, koje se odnose na: unapređenje pismenog i kvalifikacionog testiranja, uvođenje zahtjevnijih procedura testiranja i unapređenje strukturiranog razgovora, uvođenje razlike između prvog imenovanja i napredovanja (na osnovu prilagođenih kriterija za procjenu stručnosti kandidata u zavisnosti od njihovog profesionalnog statusa), propisivanje posebnih pravila o izboru predsjednika sudova i glavnih tužilaca (uvedena obaveza pripreme i prezentiranja programa rada), te poštivanje utvrđene rang-liste (propisivanjem izuzetaka koji mogu dovesti do odstupanja od rang-liste). Pored toga, u toku 2019. godine su održana dva TAIEX seminara na temu pravnog lijeka kojim bi se osporavale odluke VSTV-a i provjere podobnosti kandidata u postupku imenovanja, te usvojen zaključak o neophodnosti pripreme odgovarajućih rješenja za budući zakonski i podzakonski okvir. 

Tako je VSTV u septembru  2018. godine usvojio Uputu za procjenu vještina i sposobnosti kandidata, a dijelovi tog dokumenta, koji sadrže listu kompetencija kandidata koje se ispituju na razgovoru te strukturu i sadržaj programa rada, objavljeni su na web stranici VSTV-a. U novembru 2018. godine su usvojeni dokumenti koji sadrže pitanja kojima se ispituju sposobnosti i vještine kandidata na razgovoru, kao i obrazac za razgovor s kandidatima. Ažurirana baza ispitnih pitanja za kvalifikaciono testiranje objavljena je na web stranici VSTV-a, što doprinosi povećanju transparentnosti procedure provođenja kvalifikacionog testiranja. Preostaje završetak aktivnosti vezanih za plan ažuriranja baze ispitnih zadataka za provođenje kvalifikacionog testiranja, aktivnosti koje se odnose na pregled i unos pitanja u bazu za automatsku selekciju pitanja za provođenje razgovora s kandidatima, kao i pregled spisa za izradu pismenih predložaka za provođenje pismenog testiranja za kandidate. 
Također, u septembru 2018. godine je usvojeno Uputstvo za provođenje postupka imenovanja kojim su, pored ostalog, jasno definirani kriteriji za procjenu programa rada kandidata za rukovodne funkcije. Uputstvo je u primjeni od decembra 2018. godine.

U cilju unapređenja upotrebe informacionih tehnologija u procesu imenovanja nosilaca pravosudne funkcije, tokom 2018. i 2019. godine osigurane su pretpostavke za  uvođenje online prijavljivanja kandidata, uspostavljanje regionalnih centara za provođenje kvalifikacionog testiranja, te obavljanje razgovora pomoću video-linka na regionalnom nivou, čime je postupak imenovanja sudija, tužilaca i stručnih saradnika u FBiH učinjen efikasnijim i ekonomičnijim.
3.2.2. Povezivanje procesa ocjenjivanja i imenovanja

	Preporuke Misije stručne procjene: 

(22) Kako bi se u obzir uzeli kvalitet i stručnost kandidata koji su već nosioci pravosudne funkcije, u sistemu internog napredovanja (sa nižeg na viši nivo) i u postupku imenovanja na rukovodeću poziciju, potrebno je voditi računa o rezultatima periodične ocjene stručnosti.


Misija stručne procjene u oblasti ocjenjivanja rada nosilaca pravosudne funkcije je, između ostalog, rezultirala preporukom broj (7) u kojoj se navodi da reformu postupka imenovanja treba provesti u koordinaciji s ocjenjivanjem nosilaca pravosudne funkcije. Sudovi i tužilaštva dosljedno prate ostvarenje kvantitativnih i kvalitativnih pokazatelja u skladu s novim kriterijima za ocjenjivanje rada sudija i tužilaca, a planirano je da ocjene rada za 2019. godinu budu korištene u postupku imenovanja u skladu s Poslovnikom VSTV-a. Međutim, u ovom procesu će sigurno doći do zastoja imajući u vidu da je Sud BiH, postupajući po zahtjevu za ocjenu zakonitosti Pravilnika o postupku ocjenjivanja rada nosilaca pravosudne funkcije („Službeni glasnik BiH, broj 93/18“), 19. maja 2020. godine ukinuo spomenuti Pravilnik i Kriterije za ocjenjivanje rada sudija u BiH u cijelosti, čime ukinuti akti prestaju važiti danom donošenja presude. S tim u vezi, VSTV je 3. juna 2020. godine usvojio zaključak o obustavljanju svih aktivnosti VSTV-a, sudova i tužilaštava u BiH u vezi s finalizacijom postupaka ocjenjivanja rada za 2019. godinu i primjenom pravnog okvira za potrebe provođenja predviđenih aktivnosti u vezi s ocjenjivanjem rada za 2020. godinu do donošenja odluka Suda BiH i Ustavnog suda BiH. 
3.3. Prioriteti za naredni period

Na osnovu pregleda statusa provedbe Akcionog plana VSTV-a u oblasti imenovanja sudija i tužilaca, identificirani su sljedeći prioriteti VSTV-a za provođenje u narednom periodu:

	Preporuke Misije stručne procjene: 

(2) Izmijeniti proceduru za kvalifikacioni ispit kako bi se unaprijedila njegova djelotvornost, nepristranost, transparentnost i radi uvažavanja opravdanih kritika.

(5) Uvesti prilagođene procedure za izbor nosilaca pravosudnih funkcija na rukovodeće i polu-rukovodeće pozicije (predsjednik suda i sl.).

(9) Kvalifikacioni ispit bi se trebao sastojati od: kvalifikacionog ispita, pismenog ispita, razgovora.

(10) Rang lista se treba formirati isključivo na osnovu stručnosti kandidata.

(15) ... za izbor rukovodioca ili zamjenika rukovodioca suda/tužilaštva ... kandidatima se treba organizovati obavezna obuka za rukovođenje sudom.

(19) ... elektronski spisi korišteni za pismeni test i pitanja korištena za strukturirani razgovor se trebaju pohraniti u zaštićenu bazu – u kojoj se čuvaju i obrađuju pitanja za kvalifikacioni ispit; potrebno je koristiti softver ... osmišljen za kvalifikacioni ispit kod odabira spisa i pitanja...

(20) VSTV treba odmah pristupiti planiranju revizije, ažuriranja i dalje implementacije baze podataka i uvesti istu proceduru koja je predložena za bazu ispitnih pitanja sa ponuđenim višestrukim odgovorima.

(21) Potrebno je osmisliti novi model pismenog i usmenog kvalifikacionog ispita koji bi bio zahtjevniji.

(22) ... u sistemu internog napredovanja ... i u postupku imenovanja na rukovodeću poziciju, potrebno je voditi računa o rezultatima periodične ocjene stručnosti.

(23) Vijeće bi trebalo interno izmijeniti relevantna pravila kako bi ... razmotrilo uvođenja u proceduru: samoprocjene; ... ocjenu nasumično odabranih pravnih dokumenata koje su izradili kandidati ....

(24) Potrebno je uvesti mogućnost pravnog lijeka za kandidate ili zainteresovane strane u odnosu na odluke Vijeća koje se na njih odnose, kao što su izbor, imenovanje, ponovno imenovanje i razrješenje; imenovanje i razrješenje rukovodilaca; ocjena rada;  premještaj; napredovanje; disciplinske mjere; penzionisanje/prijevremeno penzionisanje, ponovno vraćanje.



· Uspostaviti mehanizam za redovno ažuriranje i proširenje baze ispitnih pitanja za provođenje kvalifikacionog testiranja,

· Okončati poslove na automatskom unosu i izboru pitanja za provođenje razgovora s kandidatima odnosno izvršiti pregled preostalih pismenih predložaka za provođenje pismenog testiranja kandidata, 
· Odrediti parametre kao pretpostavku za kreiranje softvera za nasumičan odabir pismenih predložaka odnosno pitanja za strukturirani razgovor na osnovu strukture svakog postupka izbora, te kreirati softver,

· Upoznati članove Radne grupe Ministarstva pravde BiH za pripremu Nacrta zakona sa zaključcima TAIEX radionice, održane 2019. godine na temu provjere podobnosti kandidata u postupku imenovanja, kako bi se uzeli u obzir u postupku pripreme Nacrta zakona,

· Osigurati, u saradnji sa CEST-ovima, da program edukacije sadrži adekvatne teme (program) za predsjednike sudova i glavne tužioce, te kandidate za te funkcije,

· Utvrditi mehanizam za periodično (šestomjesečno ili na godišnjem nivou) analiziranje i ažuriranje baze pismenih predložaka za provođenje pismenog testiranja kandidata; utvrditi pravila vezano za pristup, reviziju i ažuriranje baze ispitnih pitanja za provođenje razgovora sa kandidatima,

· Periodične ocjene rada uzeti u obzir u postupku imenovanja nosilaca pravosudne funkcije na druge pozicije u pravosuđu, kroz ocjenu stručnosti,

· Izraditi prijedlog konkretnih normativnih rješenja odredaba o dostojnosti za budući Zakon o VSTV-u,

· Upoznati članove Radne grupe Ministarstva pravde BiH za pripremu Nacrta zakona sa zaključcima TAIEX radionice, održane 2019. godine na temu pravnog lijeka kojim bi se osporavale odluke VSTV-a, kako bi se uzeli u obzir u postupku pripreme Nacrta zakona. 

4. Lični finansijski izvještaji sudija i tužilaca
4.1. Pregled preporuka i zahtjeva Evropske komisije 
Preporuke Misije stručne procjene o finansijskim izvještajima i njihove provjere u pravosuđu su date VSTV-u od strane Evropske komisije u aprilu 2017. godine. Nalazi procjene se odnose na obrazac finansijskog izvještaja, postupak podnošenja izvještaja, provjeru podataka iz izvještaja i transparentnost izvještaja. Ukupno 10 preporuka procjene veže sa prethodno navedene kategorije nalaza. 

Akcioni plan VSTV-a za provođenje preporuka Evropske komisije iz 2018. godine u ovoj oblasti predviđa ukupno 12 aktivnosti koje se mogu grupisati u sljedeće oblasti:

1. Unapređenje propisa o podnošenju i obradi finansijskih izvještaja,
2. Kreiranje instrumenata i jačanje kapaciteta za podnošenje i obradu finansijskih izvještaja,
3. Provođenje provjera finansijskih izvještaja,
4. Objavljivanje podataka iz finansijskih izvještaja.

Druge preporuke Evropske komisije i zahtjevi institucija u sektoru pravosuđa BiH se također odnose na oblast finansijskih izvještaja. Analitički izvještaj EK iz 2019. godine („Mišljenje Evropske komisije o zahtjevu Bosne i Hercegovine za članstvo u Evropskoj uniji/Analitički izvještaj“, str. 67, 68, 69; publikaciju štampala Delegacija Evropske unije u Bosni i Hercegovini)   navodi da kada je riječ o imenovanju nosilaca pravosudnih funkcija, ocjenjivanju rada, disciplinskim postupcima, sukobu interesa i imovinskim kartonima, Zakon o VSTV-u ima određene nedostatke te da VSTV treba odlučno nastaviti sa provođenjem reformi, uključujući i pojačan nadzor - posebno u pogledu integriteta i efikasnosti (imovinski kartoni i ocjena rada). Prema ovom izvještaju, nepostojanje efikasnog sistema za podnošenje, verifikaciju i obradu finansijskih izvještaja ozbiljno utiče na kredibilitet napora da se ojača integritet u pravosuđu. Potrebno je dalje ojačati transparentnost i kredibilnost sistema usvajanjem zakonodavstva koje će omogućiti unakrsnu provjeru finansijskih izvještaja sa bazama podataka drugih nadležnih organa, posebno poreske uprave. 
Prema Izvještaju nezavisnih viših eksperata o pitanjima vladavine prava u Bosni i Hercegovini (u daljem tekstu: Priebeov izvještaj, tačke 80., 81., 82., 83. i 84.), grupa eksperata insistira na uspostavi novog i svrsishodnog sistema imovinskih kartona, obrazlažući da ne predlaže u ovom trenutku  potpunu provjeru kandidata (vetting), ali novi sistem imovinskih kartona i njegova primjena ne postignu svoj cilj, biće se teško oduprijeti pritisku da se provede potpuna provjera (vetting). Ovaj izvještaj nalaže sljedeće:
1. Potrebno da se uspostavi rigorozan i kredibilan sistem provjera imovinskih kartona nosilaca pravosudnih funkcija. Imovinski kartoni se trebaju podnositi i obrađivati na godišnjoj osnovi, i treba ih objaviti. Neobjašnjeno stečena bogatstva treba temeljito istražiti i, ako se utvrdi nisu potkrijepljena, treba primijeniti odgovarajuće sankcije što bi u konačnici moglo dovesti do razrješenja nosioca pravosudne funkcije.
2. Potrebno je funkcionalno i financijski nezavisnoj strukturi unutar Sekretarijata VSTV-a povjeriti provjeru imovinskih kartona. To tijelo mora imati mogućnosti da traži informacije od svih nadležnih tijela u BiH i da uspostavlja specijalizovane timove za provođenje potrebnih provjera podataka iz imovinskih kartona.
3. Potrebno je donijeti pravilnik na osnovu kojeg će se postupak moći pokrenuti protiv svih sudija i tužilaca od 1. januara 2020. godine. Prioritetno, imovinski kartoni nosilaca pravosudnih funkcija na rukovodećim pozicijama, a posebno predsjednika i članova VSTV-a, predsjednika sudova i glavnih tužilaca se moraju predati i obraditi prije kraja prve polovine 2020. godine (tačka 81) - mogućnost međunarodnog praćenja primjene.
Ovi zahtjevi su podudarni sa preporukama Misije stručne procjene, te su obuhvaćeni Akcionim planom VSTV-a.

4.2. Pregled realizacije Akcionog plana VSTV-a
	Ukupno aktivnosti u Akcionom planu VSTV-a
	Rok ODMAH (nov. 2018.)
	Rok (kratkoročno (feb. 2019.)
	Rok srednjoročno (dec. 2019.)
	Rok dugoročno (dec. 2020.)

	12
	2
	
	4
	6

	4
	8
	2
	-
	-
	-
	1
	3
	1
	5


Ključni rezultati 

	· Izrađen je Pravilnik o podnošenju, provjeri i obradi finansijskih izvještaja sudija i tužilaca, čiji prilog predstavlja Obrazac finansijskog izvještaja sudije i tužioca.

	· Kreiran je elektronski sistem za podnošenje i obradu finansijskih izvještaja sudija i tužilaca.

	· U toku je izrada novog Pravilnika o unutrašnjoj organizaciji i sistematizaciji radnih mjesta u VSTV-u kojim je predviđeno uspostavljanje Odjela za integritet, koji će, između ostalog, imati i funkciju prikupljanja finansijskih izvještaja.



4.2.1. Unapređenje propisa o podnošenju i obradi finansijskih izvještaja
	Preporuke Misije stručne procjene: 

(2) Potrebno je izraditi novi, sveobuhvatniji formular za podnošenje ličnih finansijskih izvještaja.


VSTV je u septembru 2018. godine usvojio Pravilnik o podnošenju, provjeri i obradi finansijskih izvještaja sudija i tužilaca (u daljem tekstu ovog poglavlja: Pravilnik), čiji prilog predstavlja Obrazac finansijskog izvještaja sudije i tužioca (u daljem tekstu ovog poglavlja: Obrazac). Pravilnik reguliše postupak podnošenja finansijskih izvještaja, postupak provjere finansijskih izvještaja te čuvanje, obradu i pristup finansijskim izvještajima. Obrazac obuhvata podatke sudije odnosno tužioca i njegovog bračnog druga i djece sa kojom živi u istom domaćinstvu. Podaci koji su obuhvaćeni Obrascem su sljedeći: 
a) lični podaci,
b) podaci o prihodima od obavljanja sudačke ili tužilačke funkcije, odnosno od obavljanja osnovne djelatnosti za bračnog druga i djecu sa kojom živi u istom domaćinstvu,
c) podaci o prihodima od drugih plaćenih aktivnosti, 
d) podaci o pravu svojine nad nekretninama, uključujući način i vrijeme sticanja, te nabavnu vrijednost,
e) podaci o pravu svojine nad vozilom, uključujući način i vrijeme sticanja, te vrijednost prilikom sticanja,
e) podaci o pravu svojine nad drugim pokretnostima  pojedinačne vrijednosti preko 5.000 KM, uključujući način i vrijeme sticanja,
g) podaci o finansijskim sredstvima u banci ili drugim finansijskim institucijama i gotovini u vrijednosti preko 5.000 KM,
h) podaci o polici životnog osiguranja, 
i) podaci o poklonima i donacijama primljenim u vezi sa obavljanjem funkcije u vrijednosti preko 25 KM,
j) podaci o poklonima i donacijama primljenim u privatnom svojstvu, ako njihova pojedinačna vrijednost prelazi 500 KM ili 1.000 KM ukupno na godišnjem nivou,
k) podaci o ulaganjima, uključujući dionice i druge vrijednosne papire,
l) podaci o drugim rashodima pojedinačne vrijednosti preko 5.000 KM, te 
m) podaci o obavezama. 
Svi navedeni podaci odnose se na imovinu, finansijska sredstva i interese u BiH i inostranstvu. Pored ovih podataka, Pravilnikom i Obrascem se traži da sudija odnosno tužilac u finansijskom izvještaju navede podatke i o aktivnostima od kojih nije ostvario prihod. Također, sudija odnosno tužilac u finansijskom izvještaju navodi i podatak o njegovim srodnicima koji rade u pravosuđu, a koji uključuju srodnike po pravoj liniji, po bočnoj liniji do trećeg stepena srodstva, srodnike po tazbini do drugog stepena, dijete bračnog druga, bračne i vanbračne partnere, usvojitelje i usvojenu djecu.
Međutim, u martu 2019. godine, nakon što je Agencija za zaštitu ličnih podataka u BiH (u daljem tekstu ovog poglavlja: Agencija) donijela rješenje u kojem je ocijenila kako je usvajanjem Pravilnika prekoračeno ovlaštenje VSTV-a koje ima po članu 86. Zakona o VSTV-u, VSTV je usvojio odluku o odlaganju primjene Pravilnika na neodređeno vrijeme do rješenja ovog problema. Uslijedila je tužba VSTV-a protiv rješenja Agencije za zaštitu ličnih podataka u BiH, koja je odbijena presudom Suda BiH od 13. januara 2020. godine kao neosnovana, a rješenje Agencije u cijelosti potvrđeno. 
VSTV je u januaru 2020. godine usvojio Prijedlog Pravilnika koji je predložila Radna grupa za unapređenje integriteta i odgovornosti nosioca pravosudne funkcije, uz određene korekcije. VSTV je usvojio zaključak da se usvojeni Prijedlog Pravilnika dostavi na mišljenje Agenciji i Evropskoj komisiji, nakon čega je bilo planirano da VSTV na sjednici u februaru 2020. godine, razmotri i usvoji Pravilnik, u skladu sa datim mišljenjima. Također je odlučeno da se Prijedlog Pravilnika dostavi predsjednicima sudova i glavnim tužiocima na razmatranje i dostavljanje eventualnih prijedloga i sugestija u roku od 15 dana.

VSTV je u februaru 2020. godine, postupajući po presudi Suda BiH Pravilnik stavio van snage, te usvojio odluku da finansijski izvještaji sudija i tužilaca za 2019. godinu trebaju biti dostavljeni do 31. marta 2020. godine na ranije korištenom obrascu. Ovaj rok je kasnije produžen do 30. juna 2020. godine uslijed krize prouzrokovane pandemijom COVID-19. Također, VSTV je zaključio da će se u svrhu eventualnog dobrovoljnog objavljivanja finansijskih izvještaja za 2018. godinu, kao i u predstojećem periodu, obezbijediti odgovarajući prostor na web stranici VSTV-a.  Predsjednik VSTV-a je 30. januara 2020. godine javno pozvao sve sudije i tužioce u BiH da dobrovoljno objave svoje imovinske kartone. 
VSTV je također odlučio da će Agenciji uputiti urgenciju za dostavljanje mišljenja koje će se, sa mišljenjima pravosudnih institucija, dostaviti Evropskoj komisiji, uz obrazloženje aktivnosti koje će VSTV preduzeti u predstojećem periodu, a koje u prvom redu uključuju formiranje Odjela za integritet, kao zasebne unutrašnje organizacione jedinice, koja će se baviti finansijskim izvještajima sudija i tužilaca. Rad na izradi pravilnika i novog obrasca finansijskog izvještaja će se nastaviti po dobijanju konačnog mišljenja Evropske komisije. 

Također, odlučeno je da će nadležnim institucijama izvršne i zakonodavne vlasti biti upućena urgencija za pokretanje, po hitnom postupku, procedure za izmjene odredbi Zakona o VSTV-u koje se odnose na finansijske izvještaje, na način kako je predloženo u Inicijativi za izmjene Zakona o VSTV-u BiH. Urgencija Ministarstvu pravde BiH i Parlamentarnoj skupštini BiH je upućena u februaru 2020. godine.
4.2.2. Kreiranje instrumenata i jačanje kapaciteta za podnošenje i obradu finansijskih izvještaja
	Preporuke Misije stručne procjene: 

(3) VSTV treba da napravi efikasno online rješenje za popunjavanje ličnih finansijskih izvještaja.
(4) Struktura unutar VSTV-a bi trebala biti zadužena za provjeru podataka sadržanih u finansijskim izvještajima.




Odjel za IKT Sekretarijata VSTV-a je izradio softversko rješenje za podnošenje i obradu finansijskih izvještaja sudija i tužilaca. Predstavnici Odjela za IKT su aktivno učestvovali u radu Radne grupe unapređenje integriteta i odgovornosti nosioca pravosudne funkcije prilikom izrade akata kojima se propisuje postupak podnošenja i obrade finansijskih izvještaja sudija i tužilaca radi evidentiranja potrebnih informacija za izradu softverskih rješenja. Izrada softverskog rješenja je završena krajem 2019. godine. Moguće je uraditi potrebne izmjene softvera u skladu sa važećim propisima. 
VSTV je u februaru 2020. godine odlučio da će u komunikaciji sa Evropskom komisijom obrazložiti aktivnosti koje će VSTV preduzeti u predstojećem periodu, a koje u prvom redu uključuju formiranje jedinice za integritet Sekretarijata VSTV-a, kao zasebne unutrašnje organizacione jedinice, koja će se baviti finansijskim izvještajima sudija i tužilaca. Formiranje Odjela za integritet je već predviđeno u procesu planiranja restruktuiranja Sekretarijata VSTV-a da bi na efikasniji i kvalitetniji način odgovorio na nove zahtjeve koji se postavljaju pred VSTV. Opis poslova Odjela za integritet je predviđen prijedlogom za izradu novog Pravilnika o unutrašnjoj organizaciji i sistematizaciji radnih mjesta. Predviđeno je da se sve funkcije koje se odnose na etiku i integritet nosilaca pravosudne funkcije koncentrišu u ovom odjelu, uključujući i poslove vezane za finansijske izvještaje, a kako bi se izgradio svojevrsni centar za integritet pravosuđa, koji ima potrebna znanja i kapacitete za održavanje i podizanje standarda integriteta u pravosuđu. 
Novi Pravilnik o unutrašnjoj organizaciji i sistematizaciji radnih mjesta je u izradi. Do usvajanja novog pravilnika, poslove vezane za finansijske izvještaje sudija i tužilaca će obavljati Odjel za pravosudne budžete i donatorska sredstva, koji je za ovo pitanje bio zadužen i do sada, te u skladu sa važećim propisima i odlukama VSTV-a. 
4.2.3. Provođenje provjera finansijskih izvještaja 
	Preporuke Misije stručne procjene: 

(5) VSTV treba da osmisli godišnji plan kontrole kako bi se utvrdilo koje lične finansijske izvještaje treba pratiti i na koji način.
(7) Praćenje finansijskih izvještaja bi trebalo da dovede do odgovarajućih mjera u zavisnosti od rezultata provjere.




Pravilnik koji je usvojen u septembru 2018. godine, ali stavljen van snage u februaru 2020. godine, u članu 9. je regulisao kriterije rizika i raspored za provjeru finansijskih izvještaja. Predviđeno je da u svrhu provjere finansijskih izvještaja, VSTV donosi i redovno revidira kriterije rizika za redovnu i vanrednu provjeru, koji su povjerljive prirode. Nacrt ovih kriterija je izrađen, ali do njihovog usvajanja nije došlo radi prethodno navedenih izazova vezanih za usvajanje Pravilnika.
Također, ovim Pravilnikom, njegovim članom 16. definisane su Nepravilnosti utvrđene provjerom i postupanje. Kao nepravilnosti, definisane su sljedeće situacije: a) nenavođenje podataka u finansijskom izvještaju; b) navođenje netačnih podataka u finansijskom izvještaju; c) prikrivanje imovine, obaveza, prihoda ili rashoda; d) finansijski disbalans koji sudija ili tužilac ne može opravdati; e) prikrivanje aktivnosti koja je nespojiva sa dužnošću sudije odnosno tužioca; te f) prikrivanje sukoba interesa sudije odnosno tužioca. Predviđeno je obavještavanje UDT-a, poreskih organa odnosno tužilaštva zavisno od nepravilnosti koja je utvrđena provjerom. Također je bilo predviđeno i sačinjavanje izvještaja o provedenim provjerama (član 18.).

4.2.4. Objavljivanje podataka iz finansijskih izvještaja 

	Preporuke Misije stručne procjene: 

(9) Prema postojećem zakonskom okviru, VSTV bi trebao razmotriti odobravanje zahtjeva podnijetih na osnovu Zakona o slobodi pristupa informacijama.
(10) VSTV bi trebao da bude transparentniji u pogledu procesa objavljivanja finansijskih podataka. 


Pravilnik iz septembra 2018. godine je regulisao objavljivanje finansijskih izvještaja elektronskim putem, međutim ovo rješenje nije do sada implementirano radi stavljanja Pravilnika van snage. Konkretnije, prema Pravilniku, finansijski izvještaji sudija i tužilaca, uključujući prvobitne i ispravljene verzije izvještaja, se objavljuju na web stranici VSTV-a putem elektronskog sistema u roku od 30 dana od dana podnošenja (član 20. stav (2)). Do uspostavljanja elektronskog sistema, član 23. stav (3) Pravilnika propisuje da su finansijski izvještaji dostupni javnosti u skladu sa Zakonom o slobodi pristupa informacijama izuzimajući lične podatke nabrojane u članu 20. stav (1) Pravilnika. Ovo prelazno rješenje je rješenje koje je bilo primjenjivano do sada, kao i prije usvajanja Pravilnika koji je kasnije stavljen van snage. Stoga, finansijski izvještaji su dostupni javnosti po pojedinačnim zahtjevima u skladu sa Zakonom o slobodi pristupa informacijama. Tokom 2019. godine u prvih pet mjeseci 2020. godine nisu zaprimljeni zahtjevi za pristup informacijama o finansijskim izvještajima sudija i tužilaca. 
4.3. Prioriteti za naredni period

Na osnovu pregleda statusa provedbe Akcionog plana VSTV-a u oblasti finansijskih izvještaja, identificirani su sljedeći prioriteti VSTV-a za provođenje u narednom periodu:

· Usvojiti potrebne propise koji se osigurava efikasnost, odgovornost i transparentnost postupka podnošenje i obrada finansijskih izvještaja sudija i tužilaca,
· Uspostaviti Odjel za integritet u sklopu restruktuiranja Sekretarijata VSTV-a i provesti potrebne obuke zaposlenih za postupanje sa finansijskim izvještajima,
· Implementirati elektronski sistem za podnošenje i obradu finansijskih izvještaja,
· Usvojiti kriterije rizika i raspored za provjeru finansijskih izvještaja,
· Omogućiti pristup javnosti finansijskim izvještajima putem elektronskog sistema, kao i pristup podacima o provedenim provjerama,
· Pratiti primjenu svih usvojenih akata i instrumenata u praksi na osnovu indikatora uspjeha. 

5. Ocjenjivanje rada sudija i tužilaca
5.1. Pregled preporuka i zahtjeva Evropske komisije 

Preporuke Misije stručne procjene u oblasti ocjenjivanja rada nosilaca pravosudne funkcije u BiH su date VSTV-u od strane Evropske komisije u aprilu 2017. godine. Ukupno 18 preporuka procjene se odnose na upravljačke mjere, implementaciju kvalitativnih i kvantitativnih kriterija u ocjenjivanju, postupak ocjenjivanja, te povezivanje procesa ocjenjivanja, imenovanja i disciplinske odgovornosti nosilaca pravosudne funkcije. 
Akcioni plan VSTV-a za provođenje preporuka Evropske komisije iz 2018. godine u ovoj oblasti predviđa ukupno 7 aktivnosti koje se mogu grupisati u sljedeće oblasti:

1. Unapređenje propisa o ocjenjivanju nosilaca pravosudne funkcije

2. Upoznavanje pravosudne zajednice s novim propisima i pružanje podrške u njihovoj primjeni

3. Analiza primjene propisa i prijedlozi za unapređenje

4. Povezivanje procesa ocjenjivanja, imenovanja i disciplinske odgovornosti.

Druge preporuke Evropske komisije i zahtjevi institucija u sektoru pravosuđa BiH se također odnose na oblast ocjenjivanja rada nosilaca pravosudnih funkcija. Analitički izvještaj EK iz 2019. godine (Mišljenje Evropske komisije o zahtjevu Bosne i Hercegovine za članstvo u Evropskoj uniji/Analitički izvještaj“, str. 67, 68 i 70; publikaciju štampala Delegacija Evropske unije u Bosni i Hercegovini) govori da Zakon o VSTV-u treba revidirati kako bi se bolje regulirala imenovanja i ocjenjivanje rada članova pravosuđa i disciplinski postupci protiv njih, te osigurali odgovarajući pravni lijekovi protiv pravosnažnih odluka VSTV-a. Nadalje, VSTV treba odlučno nastaviti sa provođenjem reformi, uključujući i pojačan nadzor. Naglašava se da u cilju jačanja nezavisnosti i nepristranosti pravosuđa, potrebno je temeljito i izbalansirano ocjenjivanje rada sudija i tužilaca na osnovu kriterija koje je usvojio VSTV i koji se zasnivaju na standardima EU, a kojima se promoviše stručnost u karijeri i osigurava da ukupna ocjena nosilaca pravosudnih funkcija bolje odražava kvalitet rada. 

Prema Izvještaju nezavisnih viših eksperata o pitanjima vladavine prava u Bosni i Hercegovini (u daljem tekstu: Priebeov izvještaj, tačke 72. i 73.), sve sudije i svi tužioci u sva četiri sistema moraju biti ocjenjivani, stavljajući veći naglasak na kvalitet, uravnotežen s kvantitetom. Isto tako, nedavno usvojeni kriteriji za ocjenjivanje, kojima se nastoji povećati kvalitet sudskih odluka, se moraju pažljivo pratiti i po potrebi unaprijediti. Iako određeni prioriteti koji su predočeni od strane Evropske komisije zahtijevaju izmjene Zakona o VSTV-u, jedan dio preporuka upućuje na donošenje drugih akata i unapređenje praksi u skladu sa postojećim propisima. 

5.2. Pregled realizacije Akcionog plana VSTV-a

	Ukupno aktivnosti u Akcionom planu VSTV-a
	Rok ODMAH (nov. 2018.)
	Rok (kratkoročno (feb. 2019.)
	Rok srednjoročno (dec. 2019.)
	Rok dugoročno (dec. 2020.)

	7
	2
	1
	1
	3

	6
	1
	2
	-
	1
	-
	1
	-
	2
	1


Ključni rezultati 

	· Usvojeni su novi Pravilnik o postupku ocjenjivanja rada nosilaca pravosudne funkcije i kriteriji za ocjenjivanje rada svih nosilaca pravosudne funkcije, kao i provedbeni akti za njihovu primjenu. 

	· Pravilnik i kriteriji su objavljeni u „Službenom glasniku BiH, broj 93/18“, a na snagu su stupili 4. januara 2019. godine, o čemu je VSTV informirao pravosudnu zajednicu.

	· VSTV je pružio podršku sudovima i tužilaštvima u postupku ocjenjivanja koja uključuje: davanje pojašnjenja na osnovu pojedinačnih upita i ukazivanje na nepravilnosti u provođenju postupka ocjenjivanja.

	· Provodio se nadzor nad postupkom ocjenjivanja za 2019. godinu.

	· Postupak ocjenjivanja za 2019. godinu je okončan u većini pravosudnih institucija prije donošenja presude Suda BiH.

	· Započeta je analiza provedenog postupka ocjenjivanja i priprema odluka po izjavljenim prigovorima na ocjenu rada za 2019. godinu.




5.2.1. Unapređenje propisa o ocjenjivanju rada nosilaca pravosudne funkcije

	Preporuke Misije stručne procjene: 

Upravljačke mjere:

(1) Sistem ocjenjivanja bi trebao biti obavezan za sve sudije i tužioce u BiH uključujući i one koji rade u pravosudnim institucijama na državnom nivou.

(2) Ocjenjivanje sudija i tužilaca podrazumijeva kompleksnu primjenu kvantitativnih i kvalitativnih kriterija ... pojedinačno ocjenjivanje treba provoditi, u redovnim okolnostima, svake tri godine, a ne jednom godišnje.

(3) Ocjena sudija i tužilaca mora jednako tako za cilj imati unapređenje upravljanja ljudskim resursima... 

(4) Najveća ocjena rada treba biti rezervisana za izuzetne rezultate sudija i tužilaca kako bi se podstakla izvrsnost u pravosuđu...

Implementacija kvalitativnih kriterija:

(9) Potrebno je ojačati kriterije kvalitete u sistemu ocjenjivanja... 

(10) ... sudija ili tužilac koji se ocjenjuju mogu zatražiti da se ukinute ili oslobađajuće presude ne koriste za umanjenje ocjene...

(11) Uticaj kriterija kvalitete na ocjenu treba postepeno povećavati.

Implementacija kvantitativnih kriterija:

(12) “Norma” za sudije i tužioce treba biti određena za svaki referat posebno – građanski, krivični – ... pravilno odražavati kompleksnost predmeta  uz odgovarajuće odmjeravanje pomoću prethodno ustanovljenih kriterija ...

(13) Vezu između zahtjeva norme i strateškog plana za smanjenje broja starih predmeta treba učvrstiti kako bi se ojačao menadžerski pristup.

(14) Uticaj kvantitativnih kriterija se treba značajno smanjiti uz izuzetak kriterija smanjenja broja starih predmeta.

Postupak ocjenjivanja:
(15) Ocjenjivač treba i dalje biti predsjednik suda ili glavni tužilac u odnosu na sudiju ili tužioca koji se ocjenjuju... VSTV bi trebao imati specijalizirani odjel sa nadležnošću da odlučuje o konačnoj ocjeni ... 

(16) Prije nego ocjenjivač dostavi svoju ocjenu VSTV-u, osoba koja se ocjenjuje bi trebala biti obaviještena o mišljenju i datoj ocjeni i imati mogućnost da na to pismeno odgovori... 

(17) Ocjenjivani sudija ili tužilac ima pravo ... na aktivno učešće u postupku ocjenjivanja... Sudsko preispitivanje mora biti omogućeno u slučaju neslaganja sa konačnom ocjenom koju utvrdi VSTV. 

(18) Ocjena sudije i tužilaca se jasno treba razdvojiti od ocjene predsjednika suda i glavnog tužioca, a za one koje obnašaju obje funkcije, treba ih spojiti samo na nivou konačne ocjene...




VSTV je u novembru 2018. godine usvojio nove kriterije za ocjenjivanje rada nosilaca pravosudne funkcije u sudovima i tužilaštvima, koji su pripremljeni na osnovu preporuka Misije stručne procjene. Preporučeno je poboljšanje sistema za ocjenjivanje rada sudija i tužilaca u BiH uz postizanje odgovarajuće ravnoteže između kvantitativnih i kvalitativnih kriterija za ocjenjivanje rada, u skladu s evropskim standardima. Kriteriji su usklađeni s važećim zakonskim okvirom u pogledu nadležnosti za ocjenjivanje (predsjednik suda/glavni tužilac) i perioda ocjenjivanja (jedna godina). Utvrđeno je da će rad nosilaca pravosudne funkcije za 2019. godinu biti ocijenjen prema novim kriterijima.   

VSTV je prethodno, u julu 2018. godine, Evropskoj komisiji i Ministarstvu pravde BiH dostavio prijedlog za izmjenu Zakona o VSTV-u kako bi se otklonile zakonske prepreke za realizaciju navedenih preporuka. 

Najvažnija izmjena u novim kriterijima je da je ojačano ocjenjivanje kvalitete definiranjem novog kriterija za analitičku ocjenu rada sudija i tužilaca. Također, kriterijima su definirani elementi za ocjenjivanje rada predsjednika sudskog odjela u pogledu rukovođenja odjelom, a ovi elementi korespondiraju s kriterijima koji se primjenjuju za ocjenjivanje rezultata predsjednika sudova u pogledu rukovođenja sudom. Uz nove elemente ocjene rada primjenjivat će se i dosadašnji kriteriji za ocjenjivanje rada nosilaca pravosudne funkcije: orijentacijska norma (individualna i kolektivna) i statistička kvaliteta odluka (individualna i kolektivna). Rješavanje starih predmeta u sudovima i tužilaštvima će se i dalje ocjenjivati, s tim da je novim kriterijima kod sudova ovaj element ocjene definiran tako što će se procjenjivati rezultat sudija, sudskih odjela i sudova u pogledu rješavanja predmeta iz plana suda, u skladu sa starošću inicijalnog akta („postotak riješenosti najstarijih predmeta iz plana“). Konačno, novim kriterijima propisano je da će ocjenjivač u ocjeni rada navesti potrebne mjere za unapređenje rada ocijenjenog nosioca pravosudne funkcije.   

Kako bi se osigurala ujednačena primjena i pojasnile pojedine odredbe kriterija za ocjenjivanje rada nosilaca pravosudne funkcije u sudovima i tužilaštvima u BiH, VSTV je u toku 2019. godine usvojio potrebne dopune i izmjene kriterija za ocjenjivanje i uputstva za njihovo provođenje. Sudovima i tužilaštvima je omogućeno da koriste različite alate za formiranje izvora informacija koji su predviđeni za ocjenjivanje rada nosilaca pravosudne funkcije. Ocjenjivači su u toku 2019. godine pratili rad ocjenjivanih sudija, tužilaca, rukovodilaca odjeljenja u sudovima i tužilaštvima i predsjednika neposredno nižih sudova i glavnih tužilaca u okružnim ili kantonalnim tužilaštvima. Na taj način su formirani izvori informacija koji će se koristiti u postupku ocjenjivanja, što je od posebnog značaja za evaluaciju rada na osnovu kvalitativnih kriterija (analitička ocjena sudija i tužilaca i organizacija i rukovođenje radom suda ili tužilaštva odnosno radom odjeljenja u sudu ili tužilaštvu). Ocjenjivači će, u skladu s kriterijima, dio izvora informacija pribaviti i od drugih pravosudnih institucija (mišljenje odjeljenja neposredno višeg suda, mišljenje Republičkog javnog tužilaštva RS-a ili Federalnog tužilaštva Federacije BiH) ili od saradnika u okviru pravosudne institucije kojom ocjenjivač rukovodi (mišljenje rukovodioca odjeljenja). 
NAPOMENA: U međuvremenu je Sud BiH, postupajući po zahtjevu za ocjenu zakonitosti Pravilnika o postupku ocjenjivanja rada nosilaca pravosudne funkcije, 19. maja 2020. godine ukinuo spomenuti Pravilnik i Kriterije za ocjenjivanje rada sudija u cijelosti, čime ukinuti akti prestaju važiti danom donošenja presude. 
Imajući u vidu presudu Suda BiH, kao i obaveze u vezi s tekućim postupcima ocjenjivanja rada za 2019. godinu[1] i provođenjem predviđenih aktivnosti u vezi s ocjenjivanjem rada za 2020. godinu, VSTV je 3. juna 2020. godine usvojio zaključak o obustavljanju svih aktivnosti VSTV-a, sudova i tužilaštava u BiH u vezi s finalizacijom postupaka ocjenjivanja rada za 2019. godinu i primjenom pravnog okvira za potrebe provođenja predviđenih aktivnosti u vezi s ocjenjivanjem rada za 2020. godinu do donošenja odluka Suda BiH i Ustavnog suda BiH. 

5.2.2. Upoznavanje pravosudne zajednice o novim propisima i pružanje podrške u njihovoj primjeni

Premda to preporukama Misije stručne procjene nije izričito traženo, VSTV je Akcionim planom definirao i u utvrđenom roku realizirao aktivnost informisanja pravosudne zajednice o novim kriterijima za ocjenjivanje rada svih nosilaca pravosudne funkcije u BiH i osiguranja da pravosudne institucije započnu ispunjavati svoje obaveze u pogledu praćenja rada nosilaca pravosudne funkcije u skladu sa novim kriterijima. Kriteriji su objavljeni u „Službenom glasniku BiH, broj 93/18“ a na snagu su stupili 4. januara 2019. godine, o čemu je VSTV informirao pravosudnu zajednicu. Na ovaj način stvorene su pretpostavke da sudovi i tužilaštva otpočnu s dosljednim praćenjem ostvarenja kvantitativnih i kvalitativnih pokazatelja u skladu s novim kriterijima za ocjenjivanje rada sudija i tužilaca. 
5.2.3. Analiza primjene propisa i prijedlozi za unapređenje

VSTV je u svoj Akcioni plan uključio i aktivnosti koje su usmjerene na analizu primjene kriterija za ocjenjivanje te, po potrebi njihovo unapređenje. Tako je, u okviru realizacije aktivnosti „Pružiti podršku sudovima i tužilaštvima u  provođenju ocjenjivanja rada za 2019. godinu; Provesti nadzor nad izvršenim ocjenjivanjem za 2019. godinu i zatražiti od pravosudnih institucija korekcije eventualno utvrđenih nepravilnosti.“ tokom 2020. godine, odnosno tokom perioda u kojem sudovi i tužilaštva provode postupak ocjenjivanja rada za 2019. godinu, pružena podrška  pravosudnim institucijama davanjem pojašnjenja na osnovu upita pojedinačnih institucija te ukazivanjem na nepravilnosti u provođenju postupka ocjenjivanja.

Kad je u pitanju priprema i razmatranje analize procesa ocjenjivanja rada za 2019. godinu, po potrebi unapređenje kriterija za ocjenjivanje, te rješavanje pojedinačnih prigovora nosilaca pravosudne funkcije na ocjene rada za 2019. godinu, VSTV je realizaciju započeo krajem prvog kvartala 2020. godine. Rok za okončanje postupka ocjenjivanja za 2019. godinu, koji bi inače istekao 31. marta 2020. godine, je produžen nakon što je VSTV 26. marta 2020. godine donio odluku o obustavljanju postupka ocjenjivanja rezultata rada nosilaca pravosudne funkcije u sudovima i tužilaštvima za 2019. godinu,  jer su prethodno uvedene mjere kojima je ograničen rad pravosudnih institucija zbog proglašenja pandemije  (COVID-19). Novom odlukom VSTV-a od 14. maja 2020. godine kao rok za okončanje ovog postupka utvrđen je 15. juni 2020. godine.

U periodu do 21. maja 2020. godine postupak ocjenjivanja je okončan u 65 od ukupno 80 sudova i u 13 od ukupno 21 tužilaštva u BiH. U bazu ocjena VSTV-a unesene su ocjene za 1.032 nosioca pravosudne funkcije, od čega se na sudove odnosi 848 a na tužilaštva 184 ocjene. Od navedenog broja koji se odnosi na sudove, 50 ocjena su ocjene predsjednika sudova, dok zasad nije ocijenjen nijedan glavni tužilac. Pregled obrazaca za ocjenjivanje rada nosilaca pravosudnih funkcija provodi Odjel za pravosudnu upravu Sekretarijata VSTV-a. Do sada je na ocjene rada za 2019. godinu uloženo 27 prigovora, od čega 21 iz sudova i 6 iz tužilaštava. Budući da postupak ocjenjivanja rada za 2019. godinu još nije okončan, još uvijek nije moguće uraditi sveobuhvatnu analizu i predložiti eventualna unapređenja.
5.2.4. Povezivanje procesa ocjenjivanja, imenovanja i disciplinske odgovornosti

	Preporuke Misije stručne procjene: 

(5) Reformu karijera u pravosuđu je potrebno pratiti u vremenskom periodu koji se ocijeni dovoljnim...

(6) ... Postupak ocjenjivanja mora biti povezan sa disciplinskim postupkom ... najniža ocjena ... u konačnici može dovesti do izricanja disciplinskih mjera.

(7) Reforma postupka imenovanja se treba provesti u koordinaciji sa ocjenjivanjem nosilaca pravosudnih funkcija...

(8) ... reforma sistema ocjenjivanja mora biti provedena ... u tijesnoj koordinaciji sa predviđenim izmjenama sistema za imenovanje...


Sudovi i tužilaštva dosljedno prate ostvarenje kvantitativnih i kvalitativnih pokazatelja u skladu s novim kriterijima za ocjenjivanje rada sudija i tužilaca. Ocjene rada za 2019. godinu su trebale biti korištene u postupku imenovanja u skladu s Poslovnikom VSTV-a. Međutim, imajući u vidu presudu Suda BiH od 19. maja 2020. godine, kojom su spomenuti Pravilnik i Kriteriji za ocjenjivanje rada sudija ukinuti u cijelosti, VSTV je 3. juna 2020. godine usvojio zaključak o obustavljanju svih aktivnosti VSTV-a, sudova i tužilaštava u BiH u vezi s finalizacijom postupaka ocjenjivanja rada za 2019. godinu i primjenom pravnog okvira za potrebe provođenja predviđenih aktivnosti u vezi s ocjenjivanjem rada za 2020. godinu do donošenja odluka Suda BiH i Ustavnog suda BiH. VSTV BiH je u međuvremenu dostavio Sudu BiH pravni lijek protiv pomenute presude. 
5.3. Prioriteti za naredni period

Na osnovu pregleda statusa provedbe Akcionog plana VSTV-a u oblasti ocjenjivanja rada nosilaca pravosudne funkcije, identificirani su sljedeći prioriteti VSTV-a za provođenje u narednom periodu koji se ne mogu prihvatiti kao konačni odnosno ne mogu se realizovati dok sudovi (Sud BiH i Ustavni sud BiH) ne riješe po pravnim lijekovima izjavljenim/koje će izjaviti VSTV BiH:

· Osigurati provođenje postupka ocjenjivanja rada nosilaca pravosudne funkcije za 2019. godinu u cijelosti,
· Nastaviti pružati podršku sudovima i tužilaštvima u provođenju postupka ocjenjivanja, provoditi nadzor i osigurati korekcije eventualno utvrđenih nepravilnosti,
· Pripremiti analizu postupka ocjenjivanja rada nosilaca pravosudne funkcije za 2019. godinu, riješiti pojedinačne prigovore na ocjenu rada i po potrebi dati prijedloge za unapređenje,
· U skladu sa Poslovnikom VSTV-a osigurati korištenje ocjena rada za 2019. godinu za ocjenu stručnosti rada kandidata u postupku imenovanja na pozicije nosilaca pravosudne funkcije.  
6. Početna obuka i stručno usavršavanje sudija i tužilaca u BiH
6.1. Pregled preporuka i zahtjeva Evropske komisije 

Preporuke Misije stručne procjene u oblasti početne obuke i stručnog usavršavanje sudija i tužilaca u BiH su date VSTV-u od strane Evropske komisije u maju 2017. godine. Nalazi procjene se odnose na početnu obuku, uvođenje sistema mentorstva i unapređenje sistema stručnog usavršavanja sudija i tužilaca. Ukupno 13 preporuka procjene veže za prethodno navedene kategorije nalaza.

Akcioni plan VSTV-a za provođenje preporuka Evropske komisije iz 2018. godine u ovoj oblasti predviđa ukupno 27 aktivnosti koje se mogu grupisati u sljedeće oblasti:

1. Unapređenje analize potreba za edukacijom,
2. Unapređenje programa i izvođenja edukacije,
3. Uvođenje i unapređenje sistema mentorstva,
4. Koordinacija projekata sa edukacijskom komponentom.

Druge preporuke Evropske komisije i zahtjevi od institucija u sektoru pravosuđa BiH se također odnose na oblast početne obuke i stručnog usavršavanje sudija i tužilaca. Analitički izvještaj EK iz 2019. godine („Mišljenje Evropske komisije o zahtjevu Bosne i Hercegovine za članstvo u Evropskoj uniji / Analitički izvještaj“, str. 71, 72; publikaciju štampala Delegacija Evropske unije u Bosni i Hercegovini) govori da kada je riječ o obuci, centri za edukaciju ne vrše redovnu, sveobuhvatnu i analitičku procjenu potreba za obukom zasnovanu na razvoju karijere, vještinama vezanim za posao i redovnim izvještajima o radu. Kako bi se osigurala profesionalnost i efikasnost, pravosuđu je potrebna bolje usmjerena obuka. Obuka treba da obuhvati praktične vještine u obavljanju sudijskih i tužilačkih poslova, sudsku etiku i komunikaciju sa strankama u sudskim postupcima i medijima. Predsjednici sudova i glavni tužioci se trebaju više uključiti u identifikaciju potreba za edukacijom svojih zaposlenih. VSTV u skladu sa svojim zakonskim obavezama treba da nadgleda i koordinira sve aktivnosti obuke u pravosuđu. Važeći zakonski propisi nalažu osam dana obavezne početne obuke za novoimenovane sudije i tužioce u prvoj godini, bez povezanosti sa budućim radnim mjestom polaznika ili potrebnim vještinama. Tokom karijere, obavezna godišnja obuka iznosi tri dana i bavi se temama koje su često teorijske prirode. Obavezna početna obuka i stručno usavršavanje moraju biti sveobuhvatniji. Sistem mentorstva, koji postoji u mnogim tužilaštvima, je potrebno u potpunosti uspostaviti i u svim sudovima.

Prema Izvještaju nezavisnih viših eksperata o pitanjima vladavine prava u Bosni i Hercegovini (u daljem tekstu: Priebeov izvještaj, tačke 85., 86., 87. i 88.) potrebno je organizovati godišnji ispit za kandidate za pozicije u pravosuđu, kao jedini način ulaska u pravosuđe. Pristup ovom ispitu bi trebao zavisiti od završetka pripremnog programa, koji se treba hitno uspostaviti za diplomirane pravnike sa položenim pravosudnim ispitom. Sveobuhvatan i standardizovan kurikulum programa pripreme za kvalifikaciono testiranje na pozicije u pravosuđu bi trebao osigurati jednake šanse, ulazak u pravosuđe na osnovu stručnosti i uspostaviti zajedničke standarde za kandidate. Ovaj pripremni program trebao bi, između ostalog, sadržavati oblasti etike i domaćeg i međunarodnog prava o ljudskim pravima. Nadalje, kvalitet trenutne početne obuke za novoimenovane nosioce pravosudne funkcije se treba značajno unaprijediti. U tom cilju, dva entitetska centra za edukaciju sudija i tužilaca trebaju intenzivno sarađivati pod nadzorom VSTV-a. Kvalitet edukatora se treba temeljito procijeniti, a kriteriji za odabir edukatora preispitati i strogo poštivati. Postoji potreba za većim stepenom vlasništva, boljim planiranjem i koordinacijom na temelju trenutnih potreba koje treba vršiti VSTV, zajedno s entitetskim centrima za edukaciju, u skladu sa zakonom. Ovi zahtjevi su u značajnoj mjeri uporedivi sa preporukama Misije stručne procjene, te su obuhvaćeni Akcionim planom VSTV-a.
6.2. Pregled realizacije Akcionog plana VSTV-a
	Ukupno aktivnosti u Akcionom planu VSTV-a
	Rok 

ODMAH 

(nov. 2018.)
	Rok (kratkoročno (feb. 2019.)
	Rok srednjoročno (dec. 2019.)
	Rok 

dugoročno 

(dec. 2020.)

	27
	-
	3
	14
	10

	12
	15
	-
	-
	2
	1
	10
	4
	-
	10


Ključni rezultati 

	· Prisustvo TAIEX radionici posvećenoj razvoju mentorskog programa za novoimenovane sudije.

	· U decembru 2019. godine je odobren okvirni program mentorstva, koji će se tokom 2020. godine probno implementirati u Općinskom sudu u Zenici i Osnovnom sudu u Banja Luci. 

	· Održane su edukacije za konsultativne tužioce i identifikovani dodatni prijedlozi za unapređenje njihovog rada. 

	· Odobreni su programi edukacije za sudije i tužioce za 2019. i 2020. godinu, uključujući obuku koja se odnosi na novoimenovane sudije i tužioce.


6.2.1. Unapređenje analize potreba za edukacijom
	Preporuke Misije stručne procjene: 

(4) Analiza potreba za edukacijom ... mora ... da obuhvati i slabosti sudija i tužilaca u vršenju ... svakodnevnih poslova i potrebu pravosudne institucije da raspolaže kompetentnim sudijama i tužiocima... 

(5) Preporuka je da analizu potreba za edukacijom predvodi stalna komisija VSTV-a... uz stručnu podršku direktora CEST-ova i predstavnika izabranih u kontekstu godišnjih konferencija predsjednika sudova i glavnih tužilaca. Nakon što VSTV odobri analizu potreba za obukom, CEST-ovi mogu pristupiti sačinjavanju svojih godišnjih programa edukacije.

(6) Sudije i tužioci će vršiti odabir seminara i radionica ... prema redu prioriteta. Preporuka je da ... CEST-ovi ne bi trebali moći registrovati kandidate ... bez saglasnosti nadređenih.



Nakon što je Evropska komisija dostavila niz preporuka za poboljšanje u oblasti stručnog usavršavanja sudija i tužilaca u BiH, VSTV je u toku 2019. godine, u saradnji s Holandskom pravosudnom akademijom i u organizaciji CEST-ova, učestvovao u prikupljanju podataka o potrebama za edukacijom različitih ciljnih grupa u pravosuđu. Navedene aktivnosti su rezultirale zaključkom da nema dovoljno obuka za novoimenovane sudije i tužioce, kao i određenim preporukama za unapređenje. Tako su formulisani prijedlozi za izmjenu koncepta početne obuke za čiju provedbu su zaduženi CEST-ovi, poput uvođenje dvosedmične škole za novoimenovane sudije/tužioce umjesto dosadašnjih „raspršenih” edukacija. Nadalje, VSTV će u saradnji sa relevantnim institucijama izraditi prijedlog gradacije obuka na početni, srednji i napredni nivo. 

U okviru pripreme programa rada CEST-ova za 2020. godinu pripremljena je analiza potreba za edukacijom, pri čemu su kao izvori korišteni izvještaji CEST-ova. VSTV je u novembru 2019. godine po prvi put utvrdio listu tema od posebnog interesa za pravosuđe BiH te CEST-ovima preporučio da ove teme adekvatno zastupe u programima.

VSTV je u oktobru 2018. godine usvojio odluku kojom je osigurano da se sudije i tužioci ne mogu prijavljivati na obuke bez saglasnosti nadređenih.
6.2.2. Unapređenje programa i izvođenja edukacije
	Preporuke Misije stručne procjene: 

(7)  Nakon finalizacije godišnjeg programa obuke, CEST-ovi moraju pristupiti utvrđivanju kompetencija koje su potrebne za uspješne edukatore. Preporuka je da se odabir edukatora vrši na osnovu objektivnih kriterija, ... npr. na osnovu tehničkih kompetencija; razumijevanja edukacije odraslih; ... vještina korištenja elektronskih sistema; vještina upravljanja budžetom i resursima itd. ... preporuka je da direktori CEST-ova ne mogu pozivati za edukatore one ... koji nisu na spisku edukatora. ...




U pogledu unapređenja početne obuke i stručnog usavršavanja sudija i tužilaca, VSTV je tokom 2019. godine donio više odluka te je CEST-ovima dao brojne preporuke za unapređenje. Tako je u martu 2019. godine preporučio da se Pravilnik o edukatorima Centra za edukaciju sudija i javnih tužilaca Republike Srpske doradi u pogledu kriterija za odabir edukatora. Ista preporuka je dostavljena i CEST-u FBiH, na čiji Pravilnik je VSTV saglasnost dao 2018. godine. 

Nakon što je VSTV u junu 2019. godine razmotrio godišnje izvještaje CEST-ova, zaključeno je da se za programe obuke za 2020. godinu kao teme od posebnog interesa za pravosuđe nominiraju:  1. integritet i etika, 2. obuka za rukovodni kadar, 3. specijalistička obuka za sudije na temu organiziranog kriminala i korupcije, 4. druge obuke predviđene Akcionim planom VSTV-a u oblasti „Borbe protiv korupcije, organiziranog kriminala uključujući pranje novca“, koje do sada nisu realizirane.

VSTV je CEST-ovima preporučio i razvijanje standardizirane obuke edukatora, kao i održavanje redovnih konferencija edukatora s ciljem razmjene najboljih praksi i metoda učenja odraslih.  

6.2.3. Koordinacija projekata sa edukacijskom komponentom

	Preporuke Misije stručne procjene: 

(12) Preporuka je da VSTV usvoji interni propis kojim će se obavezati sudije i tužioci na traženje ovlaštenja od svojih nadređenih za učešće u aktivnostima edukacije koju organizuju međunarodne organizacije i donatori.




VSTV je sredinom 2019. godine donio relevantne zaključke o pohađanju međunarodnih skupova sa edukativnom komponentom od značaja za pravosuđe, uključujući razmjenu materijala sa tih skupova putem web stranice CSD. Stalna komisija povremeno održava sastanke sa međunarodnim organizacijama koje su aktivne na polju edukacije nosilaca pravosudne funkcije kako bi se raspravila bitna pitanja i aktivnosti adekvatno usmjerile.
6.2.4. Uvođenje i unapređenja sistema mentorstva

	Preporuke Misije stručne procjene: 

(1) Uvesti sistem mentorstva, u okviru obavezne početne obuke, u kojem bi sudije sa više iskustva i znanja, a koji rade u sličnoj oblasti ili dijele slična iskustva, pomagali i usmjeravali nove sudije.

(2) Uvođenje sistema mentorstva, u okviru obavezne početne obuke, u kojem bi tužioci sa više iskustva i znanja, a koji rade u sličnoj oblasti ili dijele slična iskustva, pomagali i usmjeravali nove tužioce.

(3) Sistem mentorstva ne isključuje kraći vremenski period za rad u grupi, sa svim polaznicima, a radi zajedničke obuke koja će osigurati usvajanje znanja o zajedničkim dnevnim poslovima i vrijednostima.




S ciljem odgovarajuće pripreme za uvođenje sistema mentorstva u sudove, u januaru 2019. godine je održana dvodnevna TAIEX radionica posvećena razvoju mentorskog programa za novoimenovane sudije. Ovoj radionici, na kojoj je predstavljen model učenja uz rad u pet izabranih evropskih država, su prisustvovali predstavnici pravosudne zajednice u BiH, predstavnici CEST-ova, konsultativni tužioci, te predstavnici međunarodnih organizacija.

S tim u vezi VSTV je u aprilu 2019. godine formirao Radnu grupu za uvođenje sistema mentorstva u sudovima, koju čine predstavnici VSTV-a i pravosudnih institucija iz BiH, te sudije iz Nizozemske i Norveške koji imaju značajno iskustvo u provođenju mentorstva. Radna grupa je u oktobru 2019. godine održala niz fokus grupa s ciljem sagledavanja postojećeg stanja i potreba za mentorstvom. Potom je Radna grupa, imajući u vidu i sve prethodne aktivnosti i analize urađene u VSTV-u te rezultate TAIEX radionice o sistemu početne obuke održane u januaru 2019. godine, VSTV-u predložila princip na kojem bi se temeljilo mentorstvo za novoimenovane sudije. Sistemom mentorstva u sudovima će, u skladu s odlukom VSTV-a, biti obuhvaćene kako novoimenovane sudije tako i stručni saradnici koje VSTV imenuje u sudovima u Federaciji BiH, budući da, za razliku od stručnih saradnika u Republici Srpskoj, samostalno postupaju u predmetima. 

VSTV je u decembru 2019. godine odobrio okvirni program mentorstva koji će se tokom 2020. godine probno implementirati u dva ciljna suda: Općinskom sudu u Zenici i Osnovnom sudu u Banja Luci. U toku je priprema izmjena i dopuna Pravilnika o unutrašnjem sudskom poslovanju te izrada Pravilnika o mentorstvu.

Uvođenje formalnog mentorskog sistema u tužilaštvima otpočelo je u novembru 2017. godine, kada je VSTV usvojio Pravilnik o načinu izbora i rada konsultativnih tužilaca s novoimenovanim tužiocima. Kontinuirani nadzor VSTV-a nad primjenom ovog Pravilnika rezultirao je prijedlogom njegovih izmjena i dopuna, koje su razmatrane u novembru i decembru 2019. godine. 

6.3. Prioriteti za naredni period

Na osnovu pregleda statusa provedbe Akcionog plana VSTV-a, identificirani su sljedeći prioriteti VSTV-a za provođenje u narednom periodu:

	Preporuke Misije stručne procjene: 

(4) Analiza potreba za edukacijom ... mora ... da obuhvati i slabosti sudija i tužilaca u vršenju ... svakodnevnih poslova i potrebu pravosudne institucije da raspolaže kompetentnim sudijama i tužiocima... 

(8) Poznavanje neke teme nije dovoljno da bi se o istoj držala edukacija. Edukacija odraslih zahtijeva specifične kompetencije ... Preporučeno je da CEST-ovi osmisle i realizuju kurseve o metodama i alatima za osiguranje efikasnog procesa učenja, sa fokusom na načelima učenja za odrasle ...

(9) Preporučuje se da CEST-ovi i Pravosudna komisija Distrikta Brčko dostave rezultate procjene (kratkoročne i dugoročne) VSTV-u, te da se sve aktivnosti stručne edukacije provode pod nadzorom VSTV-a i da budu u potpunosti usklađene sa analizom potreba za obukom ...

(11) Stoga je preporuka da VSTV usvoji internu strategiju koordinacije pružalaca edukacije, uključujući i donatore, sa ciljem da se Stalnoj komisiji za edukaciju omogući uvid u planove obuke i izdavanje smjernice VSTV-u i CEST-ovima po potrebi.

(13) Preporuka je da VSTV zauzme proaktivniji pristup politici edukacije, te da u potpunosti vrši nadležnosti koje su mu povjerene Zakonom.




· Uspostaviti mrežu kontakt osoba u sudovima i tužilaštvima radi prikupljanja odluka i tema za edukaciju.
· Analizirati mjere za unapređenje rada nosilaca pravosudne funkcije odnosno potrebe za edukacijom utvrđene u okviru postupka ocjenjivanja njihovog rada.
· Izraditi internu strategiju za koordinaciju projekata s edukativnom komponentom, koja će biti sastavni dio Politike edukacije.
· Izraditi mapu projekata s edukativnom komponentom.
· Usvojiti Politiku edukacije koja će reflektovati zakonske nadležnosti i odluke VSTV-a u vezi s edukacijom.
7. Borba protiv korupcije, organiziranog kriminala, uključujući pranje novca

7.1. Pregled preporuka i zahtjeva Evropske komisije 

Preporuke Misije stručne procjene u oblasti borba protiv korupcije, organiziranog kriminala, uključujući pranje novca su date VSTV-u i drugim institucijama u oblasti pravde od strane Evropske komisije u oktobru 2017. godine. Nalazi procjene se odnose na sljedeća pitanja te se daje niz preporuka:

· Predsudsku fazu:
· Operativni kapaciteti agencija za provođenje zakona i tužilaštava da provode složene krivične i finansijske istrage,
· Odnos između agencija za provođenje zakona i tužilaštava,
· Proaktivnost istražnih organa.
· Tehnike prikupljanja dokaza.
· Finansijske istrage.
· Sudsku fazu:
· Kapacitet pravosudnog sistema da odlučuje u složenim predmetima bez nerazumnog kašnjenja i sa dovoljno znanja,
· Kvalitet dokaza,
· Primjena Krivičnog zakona i Zakona o krivičnom postupku te drugih relevantnih zakona,
· Politika oduzimanja imovine,
· Sigurnost/privatnost sudija,
· Konzistentnost sudske prakse.

Akcioni plan VSTV-a za provođenje preporuka Evropske komisije iz 2018. godine adresira ukupno 23 preporuka Misije stručne procjene putem ukupno 51 aktivnosti koje se mogu grupisati u sljedeće oblasti:

1. Unapređenje propisa,
2. Unapređenje kapaciteta sudova i tužilaštava,
3. Unapređenje tužilačkih istraga,
4. Unapređenje oduzimanja imovine stečene krivičnim djelom,
5. Unapređenje kaznene politike.

Druge preporuke Evropske komisije i zahtjevi od institucija u sektoru pravosuđa BiH se također odnose na oblast suzbijanja korupcije i organizovanog kriminala, U Mišljenju Evropske komisije („Mišljenje Evropske komisije o zahtjevu Bosne i Hercegovine za članstvo u Evropskoj uniji/Analitički izvještaj“, str. 22; publikaciju štampala Delegacija Evropske unije u Bosni i Hercegovini) ističe se potreba za efikasnom saradnjom između tijela za provođenje zakona i tužilaštava te potreba demonstriranja napretka u ostvarivanju rezultata proaktivnih istraga, potvrđenih optužnica, kaznenih progona i pravosnažnih osuđujućih presuda u predmetima organiziranog kriminala i korupcije, uključujući i one na visokom nivou Analitički izvještaj EK iz 2019. godine („Mišljenje Evropske komisije o zahtjevu Bosne i Hercegovine za članstvo u Evropskoj uniji/Analitički izvještaj“, str. 76; publikaciju štampala Delegacija Evropske unije u Bosni i Hercegovini) navodi da kapacitete za istragu privrednog i finansijskog kriminala, te krivičnih djela vezanih za javne nabavke - uključujući i finansijske istrage - potrebno je značajno poboljšati u smislu broja zaposlenih i opremljenosti, stepena samostalnosti, nivoa specijalizacije zaposlenih i njihove saradnje.
Izvještaj nezavisnih viših eksperata o pitanjima vladavine prava u Bosni i Hercegovini (u daljem tekstu: Priebeov izvještaj, tačke 54., 55., 56., 57. i 61.) daje niz zapažanja vezanih za oblast suzbijanja korupcije i organizovanog kriminala, koja se prvenstveno odnose na mali broj predmeta korupcije koji su procesuirani, ograničenost istraga, neobjašnjive profesionalne i pravne greške, te se navodi da je potrebno više zalaganja, hrabrosti, i odgovornosti, kao i primjene viših etičkih standarda da bi se napravila odlučna promjena i iskorijenila duboko ukorijenjena korupcija. Prema ovom izvještaju, konkretni rezultati bi trebali biti glavni prioritet tužilaštava i njihovih posebnih odjela, od kojih bi se trebala tražiti odgovornost za rezultate ili nedostatak istih. Pored toga, preporuka je da izvrši revizija neuspjelih predmeta radi utvrđivanja sistemskih problema i izrada akcionog plana za saniranje situacije sa strogim vremenskim rokovima. Ovi zahtjevi su u značajnoj mjeri uporedivi sa preporukama Misije stručne procjene, te su obuhvaćeni Akcionim planom VSTV-a.
7.2. Pregled realizacije Akcionog plana VSTV-a
7.2.1. Unapređenje propisa

Preporuke Misije stručne procjene:

1. Analizirati organizaciju i potrebe posebnih odjela entitetskih sudova i tužilaštava.

a) Revidirati organizacione potrebe;

b) Povećati budžet (u skladu sa stvarnim troškovima i većim nivoom uključenosti pravosudnog organa;

c) Osigurati dovoljan broj osoblja  (između ostalog i u odgovarajućim sudovima i tužilaštvima,  u službama poreske i upravne inspekcije, carinskim i ostalim agencijama);

d) Angažovati dodatne stručnjake, više administrativne podrške i podrške pravnih saradnika;

e) Organizovati rad kroz specijalizovane jedinice.

	Aktivnost predviđena Akcionim planom VSTV-a
	Rezultat

	1.1. Preispitati sistematizaciju u tužilaštvima uz konsultaciju sa glavnim tužiocima i nadležnim ministarstvima pravde, te preispitati smjernice VSTV i Pravilnik Republičkog javnog tužilaštva RS o omjeru broja zaposlenika u odnosu na broj tužilaca te eventualno predložiti izmjene Smjernica i Pravilnika. Preispitati sistematizaciju u entitetskim sudovima.


	Odjel za pravosudnu upravu je pripremio relevantnu analizu za sva tužilaštva u BiH, koja je dostavljena Stalnoj komisiji za efikasnost tužilaštava na razmatranje na sastanku 20.09.2019. godine. Na tom sastanku, Komisija je odlučila da je analizu potrebno razmotriti na sastanku ovog radnog tijela VSTV sa svim glavnim tužiocima, što je i realizovano. Komisija nije dalje tražila aktivnosti po ovom pitanju.

Stalna komisija za efikasnost tužilaštava je na sastanku 03.03.2020. godine utvrdila prijedlog za izmjenu Smjernica o optimalnom broju zaposlenika u odnosu na broj tužilaca, na osnovu analiza koje su pripremili Odjel za pravosudnu upravu i Odjel za pravosudne budžete. Naknadno, na viber sastanku održanom 22.04.2020. godine, Komisija je odlučila da će preispitati svoj ranije utvrđeni prijedlog za izmjenu Smjernica. Navedeno preispitivanje će uslijediti  nakon što se normalizuje rad VSTV.



	1.2. Pružiti podršku sudovima i tužilaštvima u izradi budžeta koji su u skladu sa stvarnim potrebama i strateškim planom rada.


	Tužilaštvima i sudovima pružena podrška tokom cijelog budžetskog procesa, od izrade detaljnih smjernica za pripremu budžeta, do konačnog usvajanja budžeta.




Preporuke Misije stručne procjene:

2. Regulisati samostalnost i nadzor glavnih tužilaca nad radom tužilaca posebnih odjela.

a) Uspostaviti zaštitne mehanizme za sprečavanje proizvoljnog djelovanja po hijerarhiji;

b) Imenovanje Glavnog specijalnog tužioca sa relevantnim iskustvom;

c) Raspoređivanje ostalih tužilaca – članova posebnih odjela na osnovu objektivnih kriterija.

	Aktivnost predviđena Akcionim planom VSTV-a
	Rezultat

	2.1. Izraditi Pravilnik o odnosima između glavnog tužioca, zamjenika glavnog tužioca i tužilaca koje rade u posebnim odjelima, u koordinaciji sa nadležnim tužilaštvima. Ovu preporuku primijeniti za sva tužilaštva.


	VSTV na sjednici održanoj 27. i 28.11.2019. godine usvojio Smjernice za dopune pravilnika o unutrašnjoj organizaciji i sistematizaciji tužilaštava kojima se  dodatno normira odnos između glavnog tužioca, zamjenika glavnog tužioca i tužilaca. Utvrđena je procedura po kojoj glavni tužilac može davati instrukcije koje su u skladu sa zakonom samo u pismenoj formi i uz mogućnost tužioca da svoje neslaganje iskaže pismeno o čemu ostaje trag u spisu.


	2.2. Glavni tužioci će sa rukovodiocima odjela ustanoviti kriterije za raspoređivanje tužilaca po odjelima, a na koje će mišljenje davati VSTV.


	VSTV na sjednici održanoj 27. i 28.11.2019. godine usvojio Smjernice za glavne tužioce za uspostavljanje kriterija za raspoređivanje tužilaca po odjelima. Smjernice propisuju kriterije za raspoređivanje tužilaca, kao i proceduru koja podrazumijeva proces konsultacija.


	2.3. Preispitati sistematizaciju potrebnog broja tužilaca u posebnim odjeljenjima.
	Nije započeto. Pogledati informacije o statusu realizacije pod 1.1.




Preporuke Misije stručne procjene:

8. Utvrditi kriterije za mjerenje rada tužilaca koji vode finansijske istrage i postupke oduzimanja imovine.

a) Osigurati redovno, propisno i precizno dokumentovanje relevantnih parametara;

b) Uspostaviti sistem redovnog ocjenjivanja rezultata rada.

	Aktivnost predviđena Akcionim planom VSTV-a
	Rezultat

	8.1. Izmijeniti Pravilnik o orijentacionim mjerilima za rad tužilaca u tužilaštvima u BiH, na način da će u istom propisati da se posebno vrednuju predmeti finansijskih istraga.


	Na sjednici VSTV-a održanoj 08. i 09.11.2018. usvojene su dopune Pravilnika o orijentacionim mjerilima za rad tužilaca kojima je propisano vrednovanje predmeta finansijskih istraga.



	8.2. Dopuniti  Kriterije za ocjenjivanje rada tužilaca i glavnih tužilaca.


	Novi Kriteriji za ocjenjivanje rada tužilaca u tužilaštvima u BiH, Kriteriji za ocjenjivanje rada glavnih tužilaca, šefova odjela/odsjeka u tužilaštvima i Kriteriji za ocjenjivanje rada glavnog tužioca Tužilaštva BiH, Federalnog tužilaštva FBiH, Republičkog javnog tužilaštva RS i Tužilaštva Brčko distrikta BiH, u skladu sa Peer Review preporukama, usvojeni na sjednici VSTV-a održanoj 27.11.2018. godine.




Preporuke Misije stručne procjene:

15. Unapređenje međunarodne saradnje uspostavljanjem zajedničkih istražnih timova

[Harmonizacija materijalnog i procesnog i krivičnog zakonodavstva relevantnog za rad na predmetima organiziranog kriminala, korupcije i pranja novca].   

	Aktivnost predviđena Akcionim planom VSTV-a
	Rezultat

	15.1. Inicirati izmjene ZKP-a u pogledu produženja roka za potvrđivanje optužnica kod složenih predmeta. (preporuka b)

	Nije započeto.


7.2.2. Unapređenje kapaciteta sudova i tužilaštava

Preporuke Misije stručne procjene:

12. Pružiti zajedničku obuku zasnovanu na sudskoj praksi (za policiju, tužioce i sudije) o širem značenju koncepta finansijskih istraga.

	Aktivnost predviđena Akcionim planom VSTV-a
	Rezultat

	12. 1. U saradnji sa CEST-ovima, osigurati održavanje obuka o širem značenju koncepta finansijskih istraga za sve učesnike u postupku.


	U programima oba CEST-a uvrštene obuke na temu finansijskih istraga. Primarna ciljna grupa su tužioci. Veći broj obuka je realizovano tokom 2019., između ostalih: 

1. Obuka iz kriminalističko-obavještajnog rada za borbu protiv korupcije. Obuka je realizovana kroz 4 trodnevna modula u periodu od marta do decembra 2019. godine za ukupno 20 učesnika; 

2. Obuka na temu “Istraga, optuženje i presuđivanje  koruptivnih krivičnih djela, krivičnih djela sa finansijskim elementom i krivičnih djela organizovanog kriminala”, na kojem je između ostalog predstavljen Priručnik i Vodič kroz dobre prakse u procesuiranju koruptivnih krivičnih djela za sudije i tužioce, Pojmovnik termina relevantnih za finansijsko-ekonomske istrage, i sl; obuka je realizovana u dva termina za ukupno 30 učesnika; 

3.  Dvodnevna obuka na temu “Zajednički istražni timovi”, za ukupno 30 učesnika; 

4. Dvodnevna obuka na temu: “Finansijske istrage u predmetima koruptivnih krivičnih djela” za ukupno 14 učesnika. 

Pored ovih, dodatnih 10 obuka/radionica radu na predmetima koji uključuju i provođenje finansijskih istraga je provedeno sa predstavnicima Tužilaštva BiH, Kantonalnog tužilaštva Kantona Sarajevo i agencija za provođenje zakona, te četiri u 2020. godini, uključujući i organizaciju Tužilačkog koledža Tužilaštva BiH u februaru 2020. godine. U izvođenju ovih obuka su učestvovali domaći, regionalni i britanski stručnjaci.

Obuka na ove teme će se nastaviti i u 2020. npr. tri seminara na temu “Strategije i ključni alati u istrazi složenih predmeta finansijskog i privrednog kriminala”.

Edukatori na pomenutim seminarima su različitih profila, od tužilaca sa višegodišnjim iskustvom, sudije Ustavnog suda, konsultanata za finansijske istrage, te međunarodnih stručnjaka.



Preporuke Misije stručne procjene:

13. Osigurati specijalizaciju sudija/tužilaca koji rade na predmetima pranja novca i finansijskim istragama.

a) Više specijalizovanih jedinica pri posebnim odjelima;

b) Uspostaviti mrežu domaćih stručnjaka (specijalizovanih sudija/tužilaca).

	Aktivnost predviđena Akcionim planom VSTV-a
	Rezultat

	13.1. U saradnji sa CEST-ovima nastaviti sa provođenjem uspostavljenog modela dugoročnih specijalističkih obuka na teme pranja novca i finansijskih istraga.


	VSTV je prilikom procesa savjetovanja CEST-ova u vezi razvoja programa edukacije za 2020. godinu identifikovao specijalističku obuku na teme pranja novca i finansijskih istraga kao temu od posebnog interesa za pravosuđe. Programi CEST-ova za 2020. odobreni su na sjednici VSTV-a od 18. i 19.12.2020. godine. U program je uvrštena dvogodišnja specijalistička obuka na teme „Korupcija“, „Organizovani i privredni kriminal“ i „Kibernetički kriminal“ za sudije, tužioce i policijske službenike.



Preporuke Misije stručne procjene:

14. Rješavati pozitivne i negativne sukobe nadležnosti između tužilaštava na svim nivoima (entitetskim, između entitetskih i državnog, tužilaštvom Brčko Distrikta BiH).                                                                                                                   [Započeti zakonodavni proces da bi se uspostavili mehanizmi koordinacije i saradnje (npr. uspostaviti kontakt tačku u svakom tužilaštvu)].

a) Povećati proaktivnost VSTV-a u otkrivanju problema u borbi protiv korupcije/organizovanog kriminala/pranja novca;

b) Unutrašnje praćenje rada sudova, te

c) Uvesti strožiji unutrašnji mehanizam protiv uplitanja u rad.

	Aktivnost predviđena Akcionim planom VSTV-a
	Rezultat

	14.1. Pratiti konkretne faze na predmetima korupcije u sudovima u skladu sa Akcionim planom za borbu protiv korupcije i procjenu potreba za odgovor pravosuđa na korupciju kroz praćenje krivičnih predmeta. (preporuka b)


	Kontinuirano se analiziraju predmeti KD korupcije u sudovima. Posljednja analiza o neriješenim i riješenim predmetima korupcije u sudovima urađena je na dan 31.12.2019.godine, te uporedno  i sa podacima za 2018. godinu. Detaljnije je opisana u sklopu preporuke 14.4. Predmetnom analizom obuhvaćen prikaz broja neriješenih predmeta korupcije, trajanje predmeta, predmeti sa smetnjama po fazama, broj i trajanje neriješenih predmeta korupcije po fazama postupka, broj i starosna struktura riješenih predmeta, pregled riješenih predmeta prema načinu završetka, pregled iniciranih predmeta u tužilaštvima i sudovima, sa oznakom stepena visoke korupcije.


	14.2. Uspostaviti metodologiju praćenja  procesuiranja predmeta korupcije na sudovima. (preporuka b)

	U saradnji sa IKT odjelom, izrađena CMS funkcionalnost koja omogućava praćenje broja krivičnih djela prema stepenu korupcije i u sudovima. Naime, kada tužilac u KTK predmetu evidentira dokument da se radi o predmetu visoke korupcije, prilikom slanja tog dokumenta u sud, informacija o stepenu korupcije se prenosi i u podatke suda. Na taj način biće moguće pratiti statistiku i u sudu, što do sada nije bio slučaj. Podaci u sudovima su se uglavnom prikupljali manuelnim putem.



	14.3. Pratiti procesuiranje slučajeva korupcije na sudovima u skladu sa ustanovljenim sistemom nadzora. (preporuka b)


	Na osnovu nove CMS funkcionalnosti, omogućeno je sudovima da u CMS sistemu dobiju izvještaj o broju krivičnih djela prema stepenu korupcije. Ova funkcionalnost je puštena korisnicima na korištenje u decembru 2019. godine, a detaljniji opis se nalazi pod aktivnosti 14.4. Praćenje procesuiranja slučajeva korupcije se vrši kontinuirano. 

Budući da je u decembru 2019. godine puštena u upotrebu nova funkcionalnost CMS sistema u pogledu praćenja KD korupcije, nije postojala mogućnost izdvajanja podataka koliko je predmeta obične, a koliko predmeta visoke korupcije. Analize ovog tipa će se raditi u predstojećem periodu.


	14.4. Izraditi analizu o broju neriješenih predmeta korupcije i organizovanog kriminala. (preporuka b)


	Izrađena je detaljna analiza o neriješenim i riješenim predmetima korupcije u sudovima na dan 31.12.2019.godine, te uporedo  i sa podacima za 2018. godinu.

Kako bi se uvidjelo da li postoji određen stepen smanjenja ili povećanja broja neriješenih predmeta korupcije za potrebe analize kao referentne godine su korišteni podaci iz 2018. i 2019. godine. Podaci su preuzeti iz CMS sistema. Podaci koji su uzeti u obzir prilikom izrade analize su:

• broj i trajanje neriješenih predmeta

• broj predmeta sa procesnim smetnjama

• predmeti koji su obuhvaćeni planovima rješavanja predmeta u posmatranim godinama

• starosna struktura predmeta

• broj predmeta koji su se ponavljali u planovima 2 i više puta

• zadnje poduzete radnje u predmetu

• zadnji evidentirani dokument u predmetu

Predmetna analiza razmatrana je na Stalnoj komisiji 27.5.2020. godine, te su usvojeni sljedeći zaključci kojima se predviđa dalja analiza po različitim parametrima te upućivanje maila svim tužilaštvima u BiH sa informacijom o važnosti korištenja označavanja predmeta visokog stepena korupcije.



	14.5. Izraditi analizu o potrebama za administrativnim osobljem, stručnim saradnicima i savjetnicima. (preporuka b)


	Implementirana je aktivnost reorganizacije poslovnih procesa u sudu, sa fokusom na nesudsko osoblje. Cilj aktivnosti je oslobađanje sudija administrativnih zadataka, te delegacija istih na administrativno osoblje i pripravnike. Aktivnost se odnosi na sva odjeljenja, ne samo na krivično.

Kao prethodni korak provođenja navedene aktivnosti urađena je Analiza učinaka rada nesudskog osoblja i sistema određivanja broja nesudskog osoblja, koja je rezultirala zaključcima o neujednačenosti legislative kada se određuje potreban broj i kategorija  administrativnog osoblja u sudovima, razlikama u načinu određivanja strukture broja uposlenika od suda do suda, te nepostojanju sistema mjerenja učinaka rada administrativnog osoblja u sudovima. Također je provedena i Analiza  o edukacijama nesudskog osoblja u sudovima.



	14.6. Izraditi analizu o potrebi reorganizacije poslovnih procesa u sudovima koje bi mogle doprinijeti efikasnijem korištenju ljudskih resursa u sudovima. (preporuka b)

	Provedene su aktivnosti vezane za reorganizaciju poslovnih procesa u osam ciljnih sudova, sa fokusom na nesudsko osoblje. Analizirani su način rada sudova i raspodjela zadataka, te su date preporuke koje se odnose na reorganizaciju poslovnih procesa. Cilj je bio unapređenje unutrašnje organizacije sudova u BiH, naročito nesudskog (administrativnog) osoblja, a radi efikasnijeg, bržeg i kvalitetnijeg rada sudova, uključujući kraće trajanje sudskih postupaka, smanjenje broja neriješenih predmeta, bolje kvalitete rada sudija, te bolje motiviranosti svih zaposlenih u sudovima. 


	14.7. Pratiti implementaciju mjera koje su donesene u okviru Plana integriteta sudova u BiH, koji kao jedan od faktora rizika predviđa i vršenje pritiska. (preporuka c)


	Završena je druga godina provedbe planova integriteta (2019.) i pravosudnim institucijama su dostavljeni obrasci za izradu izvještaja o provedbi u 2019. godini. Izrada izvještaja je u toku i u junu je predviđeno njihovo prikupljanje i početak izrade godišnjeg izvještaja o provedbi planova u 2019. godini za cijelo pravosuđe.

Od pravosudnih institucija prikupljaju se podaci o provedbi planova, ali je iz objektivnih razloga (nedostatak kapaciteta) ovo izvještavanje najvećim dijelom formalno i ne pristupa se trenutno detaljnoj analizi implementacije mjera koje su provedene. Pravosudne institucije su također kroz izvještavanje imale priliku dati i svoj vlastiti stav o efektu provedbe planova integriteta i podaci ove vrste su također analizirani i sumirani u sveobuhvatan prikaz zapažanja pravosudnih institucija o efektima provedbe planova i ovaj prikaz je sastavni dio Izvještaja o provedbi planova integriteta u 2018. godini.




Preporuke Misije stručne procjene:

19. Neophodno je jačati i kapacitete sudija na isti način kako je to rađeno sa tužiocima.

	Aktivnost predviđena Akcionim planom VSTV-a
	Rezultat

	19.1. Organizovati sastanke/radionice sa predsjednicima sudova i šefovima krivičnih odjeljenja.


	Dana 10.03.2020. godine održana je druga radionica Rješavanje predmeta krivičnog djela korupcije na kojoj su razmatrane sljedeće teme: Uloga tužioca tokom trajanja istrage u krivičnim predmetima korupcije, Koordinacija radnji, komunikacija i saradnja tužilaštva sa drugim organima tokom istrage, Obrazloženje presuda u krivičnim djelima korupcije, Žalba na presudu. Učesnici radionice su bili sudije i tužioci koji rade na procesuiranju predmeta krivičnih djela korupcije, predstavnici Delegacije Evropske unije u Bosni i Hercegovini, predstavnici OSCE i USAID. Na radionici je usvojeno niz zaključaka koji su objavljeni na stranici VSTV-a.


7.2.3. Unapređenje istraga

Preporuke Misije stručne procjene:

3. Poboljšati redovnu saradnju između tužilaca i agencija za provođenje zakona kroz zajedničke istražne timove.

a) Tužioci moraju imati aktivniju vodeću ulogu u pokretanju postupaka;

b) Policija se mora više uključiti u istrage;

c) Ojačati proces razmjene elektronskih podataka među policijskim organima koji su nadležni za dostavljanje prijava i čuvanje podataka i tužilaštava u skladu sa Pravilnikom o čuvanju ličnih podataka;

d) Kontakt osobe u tužilaštvima za određena krivična djela (npr. pranje novca, međunarodna trgovina drogom).

	Aktivnost predviđena Akcionim planom VSTV-a
	Rezultat

	3.1. Insistirati na dosljednoj primjeni Uputstva za saradnju tužilaca i ovlaštenih službenih lica, kao i predlagati izmjene u skladu sa potrebama.


	Kontinuirano se insistira na primjeni Uputstva o saradnji kroz rad foruma za saradnju na strateškom i operativnom nivou kao i kroz praćenje stepena realizacije Uputstva. Uputstvo se primjenjuje u potpunosti, a izmjene i dopune se predlažu po identificiranoj potrebi.



	3.2. Nastaviti pružati podršku uspostavljenim forumima za saradnju (na strateškom i operativnom nivou) te nastaviti promovisati praksu uspostave stalnih zajedničkih istražnih timova.


	Kontinuirano se pruža podrška uspostavljenim forumima za saradnju na operativnom i strateškom nivou, koji redovno održavaju sastanke. Strateški forum se sastaje svaka tri mjeseca i raspravlja o svim pitanjima relevantnim za saradnju policije i tužilaštava. Operativni forumi se organizuju češće. Operativni forumi, pored ostalog, često služe i za operacionalizaciju zaključaka donesenih na Strateškom forumu. 


	3.3. U saradnji sa TBiH, FT FBiH, RJ T RS i T Bd BiH održati sastanak kako bi se osmislio model saradnje i razmjena informacija preko kontakt osoba.


	Stalna komisija za efikasnost tužilaštava je održala sastanak sa glavnim tužiocima na ovu temu 05. i 06.11.2018. godine, te je usvojen model saradnje i razmjene informacija preko kontakt osoba. Vidi Informaciju o realizaciji za aktivnost 3.4.



	3.4. Održati sastanak sa glavnim tužiocima sa ciljem davanja uputa za izradu smjernica na osnovu kojih će se u tužilaštvima uspostaviti interna (24 sata) dežurstva tužilaca u ovim odjelima, a kako bi se osigurala bliska saradnja između tužilaca i policije na ovaj način.


	Stalna komisija za efikasnost tužilaštava je 05. i 06.11.2018. godine održala sastanak sa glavnim tužiocima na ovu temu. Na sastanku je usaglašeno da je svako tužilaštvo, u zavisnosti od svoje unutrašnje organizacije dužno opredijeliti se za jedan od usvojenih modela - 1. imenovati kontakt tužioca za predmete korupcije ili 2. uspostaviti internu, 24h dežuru u odjelima za korupciju, organizovani i privredni kriminal. Stalna komisija ima informacije o odabranim modelima u tužilaštvima.



Preporuke Misije stručne procjene:

4. Poboljšati proaktivne istrage u agencijama za provođenje zakona i tužilaštvima, između ostalog poboljšanjem razmjene obavještajnih podataka o kriminalu.

a) U tužilaštva uvesti proaktivan pristup zasnovan na obavještajnim podacima;

b) Usvajanje kriterija koji omogućavaju adekvatno razlikovanje predmeta na visokom nivou kada se radi o izračunavanju "orijentacijske kvote";

c) Proširiti istrage na kriminalnu organizaciju na sistematičnoj osnovi.

	Aktivnost predviđena Akcionim planom VSTV-a
	Rezultat

	4.1. Inicirati unaprjeđenje postojećih sporazuma između tužilaštava, policije i ostalih relevantnih agencija, te inicirati sklapanje novih kad god je to potrebno.


	Tužilaštvima u BiH je u decembru 2019. godine dostavljen dopis VSTV-a BiH, u kojem se pozivaju da unaprijede već postojeću saradnju sa agencijama za provođenje zakona tokom sprovođenja istrage, kao i da iniciraju sklapanje sporazuma o ovoj saradnji kad god je to potrebno. Sadržaj dopisa je usaglašen na sastanku Stalne komisije za efikasnost tužilaštava. 

Kada je riječ o saradnji sa policijskim agencijama, u dopisu su tužilaštva pozvana da dosljedno primjenjuju postojeće memorandume o saradnju sa policijskim agencijama kojima su uspostavljeni operativni forumi o saradnji. VSTV će nakon šest mjeseci izvršiti monitoring na koji način je unaprijeđena ova saradnja.



	4.2. Razmotriti postojeća rješenja kada je u pitanju normiranje rada na predmetima korupcije i predložiti unapređenje postojećeg sistema.


	Na sjednici VSTV-a održanoj 17.04.2019. godine, usvojene su dopune Pravilnika o orijentacionim mjerilima za rad tužilaca u tužilaštvima u BiH u kojem su posebno vrednovani  predmeti korupcije na visokom nivou, u skladu sa definicijom koju je usvojio VSTV.



	4.3. U saradnji sa CEST-ovima organizovati dodatne edukacije na temu istraživanje kriminalnih organizacija (SK za edukaciju).


	Edukacija za tužioce na temu "Istraživanje kriminalnih organizacija" je postala sastavni dio Programa obuke CEST-a FBiH za 2019. godinu, i održana je u mjesecu februaru 2019. godine. CEST RS nije organizovao ove vrste edukacija.



Preporuke Misije stručne procjene:

5. Poboljšati rezultate u radu na predmetima povezanim sa finansijskim istragama, uključujući i zasebno krivično djelo pranja novca.

a) Dubinska procjena (na svim nivoima) kapaciteta za borbu protiv pranja novca / finansijske istrage, uzimajući u obzir međunarodne standarde;

b) Poboljšanje rezultata i otkrivanje nedostataka u obradi predmeta;

c) Više se fokusirati na slučajeve neobjašnjenog bogaćenja.

	Aktivnost predviđena Akcionim planom VSTV-a
	Rezultat

	5.1. Uraditi dodatnu analizu statističkih podataka i iskoristi ih za planiranje i mjerenje rezultata, poboljšanje politika djelovanja i prakse.


	Urađena je analiza relevantnih statističkih podataka. Na sjednici VSTV-a održanoj 08. i 09.11.2018. godine, kao jedna od mjera za unapređenje, usvojena je definicija "predmeta korupcije i organizovanog kriminala na visokom nivou." Na ovaj način, uspostavljeni su kriteriji za označavanje koji omogućavaju unificirano praćenje ove vrste predmeta u svim tužilaštvima u BiH.


	5.2. Izmjeniti Pravilnik o orijentacionim mjerilima za rad tužilaca u tužilaštvima u BiH, na način da će u istom propisati da se posebno vrednuju predmeti finansijskih istraga.


	Na sjednici VSTV-a održanoj 08. i 09.11.2018. usvojene dopune Pravilnika o orijentacionim mjerilima za rad tužilaca kojima je propisano vrednovanje predmeta finansijskih istraga.



	5.3. Održati sastanak sa glavnim tužiocima, s ciljem davanja smjernica glavnim tužiocima za donošenje obavezujućeg uputstva o uključivanju finansijskih istraga prilikom vođenja istraga u predmetima organizovanog kriminala/korupcije/pranja novca.


	Na sjednici VSTV-a održanoj 23. i 24.01.2019. godine usvojene Smjernice za glavne tužioce za donošenje obavezujućeg uputstva o uključivanju finansijskih istraga prilikom vođenja istraga u predmetima korupcije, organizovanog kriminala i pranja novca. Ova obavezujuća uputstva su donesena.



Preporuke Misije stručne procjene:

6. Poboljšati saradnju i koordinaciju na finansijskim istragama i borbi protiv pranja novca kroz uspostavu multi-disciplinarnih radnih grupa.

a) Osigurati blisku saradnju između tužioca i tima službenika za provedbu zakona, poreske uprave, carina, jedinice za finansijske istrage i finansijskih regulatora;

b) Povećati broj kvalifikovanih finansijskih eksperata/zaposlenih u forenzičkom računovodstvu;

c) Uspostaviti multi-disciplinarne radne grupe;

d) Uspostaviti elektronske baze podataka (registre preduzeća, registre nekretnina i bankovne račune …) na svim nivoima, te uzajamni pristup za sve subjekte za provedbu zakona.

	Aktivnost predviđena Akcionim planom VSTV-a
	Rezultat

	6.1. Pružati podršku formiranim operativnim forumima za saradnju tužilaca i ovlaštenih službenih lica kroz organizaciju potrebnih edukacija i sl.


	Kontinuirano se pruža podrška formiranim operativnim forumima za saradnju tužilaca i OSL organizacijom potrebnih edukacija. Organizovana je najmanje po jedna edukacija za svaki operativni forum odnosno za svako tužilaštvo u BiH, nakon čega su tužilaštva sama nastavila sa tom praksom po potrebi. Osnovni smisao formiranja operativnih foruma je njihova operativna saradnja na nivou rješavanja problema i pitanja u procesuiranju pojedinačnih predmeta ili uspostavljanju određenih praksi koje olakšavaju redovan rad.


	6.2. Implementirati aktivnosti Projekta IPA 2017 (angažman savjetnika ekonomske struke u tužilaštvima na period od 2 godine) i zagovarati proširenje sistematizacije i popunjavanje pozicija stručnjaka finansijske struke u tužilaštvima.

	U toku je angažman 11 savjetnika finansijske struke u 10 tužilaštava. Redovno se prate rezultati njihovog rada i o tome se informiše donator i kolegiji glavnih tužilaca na polugodišnjem i godišnjem nivou.


Preporuke Misije stručne procjene:

11. Unaprijediti rad na predmetima korupcije.

a) Potrebno je poduzeti mjere na unapređenju rada na predmetima korupcije, koje će rezultirati većim brojem tužilačkih odluka i većim učešćem složenijih predmeta;

b) Potrebno je analizirati sa kojim procentom učešća se javljaju policijske agencije, građani i ostali prijavitelji koruptivnih krivičnih djela;

c) Potrebno je analizirati razloge za starost prijava i istraga u predmetima korupcije, u situacijama kada su neriješeni duže od 3 godine;

d) S obzirom na značaj teme potrebno je zakazati poseban sastanak ili vanrednu konferenciju glavnih tužilaca na temu procesuiranja korupcije, nakon dostavljanja "Peer Review" izvještaja sa preporukama Evropske unije u ovoj oblasti.

	Aktivnost predviđena Akcionim planom VSTV-a
	Rezultat

	11.1.  Uraditi Analizu procenta učešća policijskih agencija, građana i ostalih kao prijavitelja koruptivnih krivičnih djela i predložiti mjere za unaprjeđenje.


	Urađena je analiza procenta učešća policijskih agencija, građana i ostalih kao prijavitelja koruptivnih krivičnih djela. Analize su prezentirane SK za efikasnost tužilaštava i Strateškom forumu za saradnju policije i tužilaštava. U oba slučaja zaključeno je da je potreban proaktivan odnos policijskih agencija i tužilaca kada je u pitanju procesuiranje ove vrste predmeta kao i da je potrebno raditi na unapređenju motiviranosti građana da prijavljuju korupciju. 


	11.2. Uraditi Analizu razloga starosti prijava i istraga u predmetima korupcije kada su neriješeni duže od 3 godine  i predložiti mjere za unapređenje.


	Urađena analiza. Usvojena je mjera "Dobre prakse o održavanju efikasnosti i upravljanju predmetima korupcije" koja je proslijeđena svim tužilaštvima. Sadržaj mjere predstavlja prijedlog donošenja jedne vrste upućujućeg akta koji precizno definiše rokove u kojima je moguće nepostupanje u predmetu do sljedeće radnje tužioca kao i druge proceduralne preporuke.


	11.3. Organizovati sastanak glavnih tužilaca na temu procesuiranja korupcije u skladu sa Peer Review preporukama.


	Stalna komisija za efikasnost tužilaštava, 5. i 6.11.2018. godine održala sastanak sa glavnim tužiocima na ovu temu. Na sastanku su usvojeni odgovarajući zaključci.
Zaključci se odnose na usaglašavanje sadržaja konkretnih dokumenata koji su navedeni kao posebne aktivnosti u PR preporukama (smjernice, uputstva i sl.).



Preporuke Misije stručne procjene:

16. Poboljšati rezultate u radu na predmetima povezanim sa finansijskim istragama, uključujući i zasebno krivično djelo pranja novca.

a) Dubinska procjena (na svim nivoima) kapaciteta za borbu protiv pranja novca / finansijske istrage, uzimajući u obzir međunarodne standarde;

b) Poboljšanje rezultata i otkrivanje nedostataka u obradi predmeta;

c) Više se fokusirati na slučajeve neobjašnjenog bogaćenja.

	Aktivnost predviđena Akcionim planom VSTV-a
	Rezultat

	16.1. Na osnovu inicijalne analize sudova uraditi dodatnu analizu statističkih podataka i iskoristi ih za planiranje i mjerenje rezultata, poboljšanje politika djelovanja i prakse. (preporuke a, b)


	Na osnovu inicijalne analize predmeta korupcije i organiziranog kriminala u sudovima, utvrđena je potreba za uspostavljanjem efikasnijeg mehanizma praćenje KD korupcije, a koji će podrazumijevati uspostavljanje novih funkcionalnosti u okviru CMS sistema, u saradnji sa IKT odjelom. Pored toga, utvrđena je i potreba za razmatranjem opravdanosti uvođenja posebnog normativa u sudovima za krivična koruptivna djela, potreba sagledavanja mogućnost kreiranja interaktivne mape koja će biti prikazan broj riješenih i neriješenih predmeta korupcije, te potreba implementacije preporuka iz OSCE izvještaja. U skladu sa prethodno navedenim, u saradnji sa IKT odjelom, izrađena CMS funkcionalnost koja omogućava praćenje broja krivičnih djela prema stepenu korupcije i u sudovima. Naime, kada tužilac u KTK predmetu evidentira dokument da se radi o predmetu visoke korupcije, prilikom slanja tog dokumenta u sud, informacija o stepenu korupcije se prenosi i u podatke suda. Na taj način biće moguće pratiti statistiku i u sudu, što do sada nije bio slučaj. Podaci u sudovima su se uglavnom prikupljali manuelnim putem.



	16.2. Razmotriti izmjene Pravilnika o orijentacionim mjerilima za rad sudija i stručnih saradnika u BiH u sklopu kojih će biti obuhvaćene izmjene normativa za predmete sa obilježjima korupcije.


	U toku je razmatranje donošenja nužnih izmjena Pravilnika o orijentacijskih mjerila za rad sudija i stručnih saradnika u sudovima BiH.



7.2.4. Unapređenje oduzimanja imovine stečene krivičnim djelom

Preporuke Misije stručne procjene:

7. Osigurati djelotvorno oduzimanje prihoda stečenog krivičnim djelima nakon konačne i obavezujuće sudske odluke primjenom privremenih mjera osiguranja:

a) Osigurati imovinu u najranijoj fazi krivičnog  postupka (privremena pljenidba);

b) Uspostaviti evidenciju i detaljno pratiti rezultate (uklj. analizu);

c) Kreirati odgovarajuće baze podataka o imovini i izraditi i provesti projekat koji ima za cilj kompletnu registraciju sve nepokretne imovine;

d) Zabraniti raspolaganje imovinom koja nije upisana u zemljišne knjige.

	Aktivnost predviđena Akcionim planom VSTV-a
	Rezultat

	7.1. Usvojiti  privremenu manuelnu evidenciju privremeno i trajno oduzete imovinske koristi do stavljanja u funkciju modula u TCMS sistemu.


	Na sjednici VSTV-a održanoj 05. i 06.9.2018. godine usvojen Obrazac privremene manuelne evidencije za prikupljanje podataka o oduzimanju privremeno i trajno oduzete imovinske koristi.



	7.2. Razviti i staviti u upotrebu TCMS modul za evidentiranje privremeno i trajno oduzete imovinske koristi.


	VSTV je usvojio Modul za evidentiranje oduzete imovinske koristi/imovine stečene izvršenjem krivičnog djela. Njegova primjena u sudovima i tužilaštvima je počela 01.01.2020. godine.



	7.3. Pratiti ostvarene rezultate kroz novi modul u TCMS sistemu.

	Nije započeto.



	7.4. Usvojiti izmjene Pravilnika o TCMS u cilju poboljšanja mehanizama kontrole tačnosti podataka koje tužioci i ostali korisnici unose u TCMS.


	VSTV je na sjednici održanoj 27. i 28.03.2019. godine usvojio izmjene i dopune Pravilnika o TCMS-u koje se odnose na praćenje tačnosti i ažurnosti podatka koji se unose u TCMS.




Preporuke Misije stručne procjene:

20. Unaprijediti prakse proširenog oduzimanja imovine i temeljito primijeniti relevantne zakonske odredbe.

a) Povećati nivo specijalizacije i ekspertize u pljenidbi i oduzimanju imovine;

b) Neophodna je dodatna obuka tužilaca i policije u oblasti međunarodne saradnje u identifikovanju, osiguranju i zapljeni prihoda stečenog krivičnim djelima, kao i u oblasti učinkovitog izvršenja sudskih odluka u inostranstvu.

	Aktivnost predviđena Akcionim planom VSTV-a
	Rezultat

	20.1. Osigurati da programi edukacije sudija i tužilaca sadrže odgovarajuće obuke.


	U programe CEST-ova za 2019. godinu uvrštene obuke na teme od interesa za pravosudnu zajednicu, uključujući teme: pljenidba i oduzimanje imovine, prošireno oduzimanje imovine, međunarodna saradnja u krivičnim stvarima.  Tema oduzimanje imovine stečene krivičnim dijelom je obrađena u sklopu gore pomenutog seminara “Finansijske istrage u predmetima koruptivnih krivičnih djela”, kao i seminara „Zajednički istražni timovi“. 

Tema “Međunarodna saradnja u krivičnim stvarima” obrađena je kroz jednodnevni seminar za 13 sudija i tužilaca. Nije obuhvaćena obuka u oblasti učinkovitog izvršenja sudskih odluka u inostranstvu. 

Seminari na ovu temu predviđeni su za realizaciju i u 2020. godini npr. „Najbolje prakse u pogledu privremenog i trajnog oduzimanja imovine”. 




7.2.5. Unapređenje kaznene politike

Preporuke Misije stručne procjene:

9. Prilikom primjene sporazuma o priznanju krivice, sudije i tužioci trebaju osigurati da predložena kazna bude srazmjerna težini krivičnog djela i posljedicama koje su nastupile

(Organizovati stručnu misiju za analizu primjene pregovaranja o priznanju krivnje).
	Aktivnost predviđena Akcionim planom VSTV-a
	Rezultat

	9.1. Održati sastanak sa glavnim tužiocima s ciljem izrade i davanja smjernica za donošenje Uputstva o kriterijima za zaključivanja sporazuma o priznanju krivice u predmetima visoke korupcije i organizovanog kriminala, a u cilju ispunjenja generalne prevencije.


	Dana 15. i 16.04.2019. godine održana je TAIEX radionica na temu pregovaranje o krivici. VSTV je 29.11.2019. godine usvojio Smjernice za donošenje obavezujućeg uputstva o dodatnim kriterijima za zaključivanje sporazuma o priznanju krivice u predmetima korupcije, organiziranog kriminala i drugim vrstama predmeta. Tužilaštvo BiH, Tužilaštvo BD, Federalno tužilaštvo FBiH su donijeli obavezujuća uputstva, a u Republičkom tužilaštvu RS je ova aktivnost u toku.


	9.2. Pokrenuti procedure za organizaciju stručne misije TAIEX za analizu primjene pregovaranja o priznanju krivice


	Dana 15. i 16.04.2019. godine u Sarajevu je održana TAIEX radionica na temu "Analiza 

primjene pregovaranja o krivici. Na osnovu zaključaka sa ove radionice,  usvojene su Smjernice za tužilaštva na ovu temu. Vidi realizacija aktivnosti pod br. 9.1.




Preporuke Misije stručne procjene:

10. Nastaviti analizirati razloge za oslobađajuće presude u predmetima koruptivnih krivičnih djela, te na osnovu zaključaka predložiti mjere za unapređenje kvalitete rada u ovoj oblasti.

	Aktivnost predviđena Akcionim planom VSTV-a
	Rezultat

	10.1. Pratiti i analizirati razloge za donošenje oslobađajućih presuda u predmetima koruptivnih krivičnih djela i predložiti potrebne mjere za unapređenje.


	U toku je provođenje edukacija za tužioce na temu "Kvalitet optužnice" u predmetima korupcije. Do sada je održano pet edukacija, tri u FBiH i dvije u RS. Kroz  edukaciju do sada prošao 61 tužilac i izrađen Priručnik za izradu optužnica u predmetima korupcije koji je distribuiran svim tužilaštvima.



Preporuke Misije stručne procjene:

17. Povećati odvraćajući efekt sudske kaznene prakse.

a) Usklađivanje materijalnih i procesnih krivičnih zakona u svim jurisdikcijama u BiH nakon ponovnog uspostavljanja stalnog stručnog tijela na državnom nivou  nadležnog za pripremu izmjena i dopuna koje će se razmatrati na svim nivoima vlasti u BiH;

b) Unapređenje kvaliteta obrazloženja presude, posebno u predmetima korupcije, jasnim povezivanjem svakog elementa krivičnog djela sa ocijenjenim dokazima i pozivanjem na relevantnu sudsku praksu radi veće koherentnosti i pravne sigurnosti u primjeni zakona;

c) Prikupljanje svih relevantnih predmeta iz sudske prakse, uključujući i predmete sa elementima korupcije, koji će se podijeliti svim nadležnim sudovima, putem, na primjer, Centra za sudsku dokumentaciju VSTV-a i postojećih odjeljenja sudske prakse u najvišim sudovima, uz usaglašene konkretne smjernice kojima se osigurava usklađenost, koherentnost i pravna sigurnost u primjeni zakona;

d) Utvrditi sve moguće nedosljednosti u primjeni materijalnih ili procesnih krivičnih odredbi, posebno relevantnih za procesuiranje predmeta korupcije, i rješavati ih na nivou komisija za usklađivanje sastavljenih od viših sudskih organa kako bi se postigla jasnoća i predvidivost zakonskih odredbi;

e) Pojačati ulogu i odgovornost sudije za prethodno saslušanje u formalnom ispitivanju optužnice u fazi njenog potvrđivanja.

	Aktivnost predviđena Akcionim planom VSTV-a
	Rezultat

	17.1. Uputiti dopis sudovima više instance (vrhovni sudovi, Apelacioni sud BD, Sud BiH) o značaju efekata sudske kaznene prakse odluka nižestepenih sudova (preporuka c)


	Dana 23.5.2019. godine upućen je dopis svim predsjednicima sudova i predsjednicima krivičnih odjeljenja, a u kojem se navodi da se isti upoznaju sa zaključcima XV Konferencije predsjednika sudova i glavnih tužilaca u BiH, sa posebnim akcentom na zaključak koji se odnosi na značajno pooštravanje kaznene politike u predmetima krivičnih djela korupcije i organizovanog kriminala, uz sugestiju da prate realizaciju ovog zaključka.




Preporuke Misije stručne procjene:

21. Povećati odvraćajući efekat sudske kaznene prakse.
a) Usklađivanje materijalnih i procesnih krivičnih zakona u svim jurisdikcijama u BiH nakon ponovnog uspostavljanja stalnog stručnog tijela na državnom nivou nadležnog za pripremu izmjena i dopuna koje će se razmatrati na svim nivoima vlasti u BiH;
b) Unapređenje kvaliteta obrazloženja presude, posebno u predmetima korupcije, jasnim povezivanjem svakog elementa krivičnog djela sa ocijenjenim dokazima i pozivanjem na relevantnu sudsku praksu radi veće koherentnosti i pravne sigurnosti u primjeni zakona;        c) Prikupljanje svih relevantnih predmeta iz sudske prakse, uključujući i predmete sa elementima korupcije, koji će se podijeliti svim nadležnim sudovima, putem, na primjer, Centra za sudsku dokumentaciju VSTV-a ili postojećih odjeljenja sudske prakse u najvišim sudovima, uz usaglašene konkretne smjernice kojima se osigurava usklađenost, koherentnost i pravna sigurnost u primjeni zakona;
d) Utvrditi sve moguće nedosljednosti u primjeni materijalnih ili procesnih krivičnih odredbi, posebno relevantnih za procesuiranje predmeta korupcije, i rješavati ih na nivou komisija za usklađivanje sastavljenih od viših sudskih organa kako bi se postigla jasnoća i predvidivost zakonskih odredbi;

e) Pojačati ulogu i odgovornost sudije za prethodno saslušanje u formalnom ispitivanju optužnice u fazi njenog potvrđivanja.

	Aktivnost predviđena Akcionim planom VSTV-a
	Rezultat

	21.1. Osigurati da edukacije na temu obrazloženja presuda adresiraju sve elemente u dijelu preporuke pod b), te na temu Uloga i odgovornost sudije za rethodno saslušanje u formalnom ispitivanju optužnice u fazi njenog potvrđivanja (pod f preporuke).


	Programi CEST-ova za 2019. godinu obuhvataju obuku na temu "Pismena izrada presude - krivična oblast" u okviru koje se obrađuju i neka od navedenih pitanja u dijelu preporuke pod b). U 2019. godini organizovano je nekoliko obuka na temu pisanja krivične presude, između ostalog dvodnevni seminar na temu “Vještina pisanja optužnica i sudskih odluka” te “Obrazloženje sudske presude u krivičnim stvarima”. U programe je također uključena obuka "Potvrđivanje optužnice u krivičnim djelima korupcije" koja je namijenjena primarno sudijama za prethodno saslušanje.

Obuka na temu “Obrazloženje presude u krivičnom postupku” nastaviće se i u 2020. godini. 


	21.2. U saradnji sa sudovima, prikupiti i objaviti sve relevantne presude u bazi sudsklih odluka CSD VSTV-a, uključujući predmete sa elementima korupcije.


	Odluke se unose u skladu sa raspoloživim resursima. Otpočete su aktivnosti vezane za sveobuhvatno objavljivanje sudskih odluka iz predmeta sa elementima korupcije. 
Od ukupno 832 odluke koje su u bazi objavljene u 2019. i 2020. godini, zaključno sa 31.05.2020. godine, 136 odluka se odnose na krivična djela korupcije. Radi se o odlukama sa elementima korupcije na koje se referira Izvještaj OSCE Misije u BiH o korupciji, uključujući odluke Suda BiH, vrhovnih sudova, Apelacionog suda Brčko distrikta BiH, te odluke nižestepenih sudova (okružnih/ kantonalnih i osnovnih/ općinskih) i Ustavnog suda BiH. Odluke su u bazi pretražive po terminima visoka, srednja i niska korupcija.


	21.3. U saradnji sa najvišim sudovima, analizirati obrasce izricanja kazni.


	Nije započeto.



	21.4. Adresirati pitanja neujednačene sudske prakse putem Panela za ujednačavanje sudske prakse.


	Nije započeto.


Preporuke Misije stručne procjene:

18. Prilikom primjene sporazuma o priznanju krivnje, sudije i tužioci trebaju osigurati da predložena kazna bude srazmjerna težini krivičnog djela i posljedicama koje su nastupile.

[Organizirati stručnu misiju za analizu primjene pregovaranja o priznanju krivnje]

	Aktivnost predviđena Akcionim planom VSTV-a
	Rezultat

	18.1. Organizovati konferenciju/radionice s ciljem vođenja diskusije i otklanjanja dilema u pogledu primjene instituta sporazuma o priznavanju krivnje.


	Dana 04.07.2019. godine održana je radionica „Rješavanje predmeta krivičnog djela korupcije i organiziranog kriminala“. Učesnici radionice, sudije i tužioci koji rade na procesuiranju predmeta krivičnih djela korupcije, su razmijenili iskustva u radu na procesuiranju predmeta ove vrste. Razgovarali su o dužini trajanja ovih predmeta, kaznenoj politici u pogledu odmjeravanja kazne kod procesuiranja krivičnih djela korupcije i dokazivanja postojanja djela korupcije s ciljem usvajanja zajedničkih zaključaka u pogledu važnih pitanja u vezi rješavanja ovih predmeta. Zaključci su objavljeni na stranici VSTV-a i distribuirani sudovima.



Preporuke Misije stručne procjene:

22. Uskladiti kriterije za odlučivanje o rasponu kazne u praksi, kao npr. uzimanje u obzir otežavajućih i olakšavajućih okolnosti.

a) Usvojiti usklađenu politiku (uskladiti stavove, tumačenja instituta) za odmjeravanje kazni uz poštivanje principa individualizacije kazne; i

b) Uspostaviti bazu podataka (presuda) u oblasti organizovanog kriminala, korupcije na visokom nivou i pranja novca, sa najvažnijim odlukama koje se lako mogu konsultovati.

	Aktivnost predviđena Akcionim planom VSTV-a
	Rezultat

	22.1. Objaviti odgovarajuće presude u oblasti organizovanog  kriminala i korupcije na visokom nivou i pranja novca.


	Objava presuda u bazi sudskih odluka CSD VSTV-a se odvija u skladu sa resursima. Za više informacija vidi aktivnost 21.2.

	22.2. Obezbjediti provođenje obuka za specifične teme za edukaciju - Odmjeravanje kazne

	Nije započeto.




Preporuke Misije stručne procjene:

23. Razmatrati potencijalne izmjene i dopune zakona koje se odnose na ograničenja u pogledu pregovaranja o priznanju krivnje u konsultaciji sa profesionalnom zajednicom.

a) Stručna analiza kao osnova za pokretanje potencijalnih izmjena i dopuna zakona, kao i osnova za izdvajanje oblasti i tema za edukaciju;

b) Detaljnije definirati ulogu oštećenog i dodatno precizirati saradnju osumnjičenog/optuženog sa tužilaštvom.

	Aktivnost predviđena Akcionim planom VSTV-a
	Rezultat

	23.1. VSTV BiH će koordinirati aktivnosti proizašle iz zaključaka stručne misije (TAIEX) koje su u nadležnosti VSTV-a BiH a ostale proslijediti ministarstvima pravde na dalje postupanje u okviru njihovih nadležnosti.


	Zaključci stručne misije TAIEX na temu korištenje instituta sporazuma o priznanju krivice koji se odnose na prijedloge izmjena zakona dostavljene od strane VSTV-a Ministarstvu pravde BiH dana 17.12.2019. godine. Zaključci su opširni i predstavljaju osnov za donošenje teksta Smjernica za zaključivanje sporazuma o priznanju krivnje.



7.3. Prioriteti za naredni period

Na osnovu pregleda statusa provedbe Akcionog plana VSTV-a u oblasti borbe protiv korupcije, organiziranog kriminala, uključujući pranje novca, identificirani su sljedeći prioriteti VSTV-a za provođenje u narednom periodu:

· Kontinuirano unapređivati propise za efikasniji i kvalitetniji rad na predmetima korupcije i organizovanog kriminala,

· Kontinuirano jačati kapacitete tužilaštava i sudova za efikasniji i kvalitetniji rad na predmetima korupcije i organizovanog kriminala, uključujući potrebnu edukaciju,

· Kontinuirano unapređivati kaznenu politiku, uključujući njenu dosljednost i  odvraćajući efekat, te oduzimanja imovine stečene krivičnim djelom,
· Pratiti primjenu svih usvojenih akata i instrumenata te njihovih efekata u praksi na osnovu evidencija i indikatora uspjeha. 

Zaključna razmatranja i plan za nastavak rada na realizaciji preporuka i zahtjeva Evropske komisije

Na osnovu uvida u status realizacije aktivnosti predviđenih Akcionim planom VSTV-a može se zaključiti da je u svakoj od pojedinačnih oblasti, koje su bile predmet misija stručne procjene Evropske komisije za pravosuđe BiH, postignut napredak. 

VSTV je u junu 2018. godine usvojio i Ministarstvu pravde BiH dostavio Inicijativu za reviziju Zakona o VSTV-u. Premda nije došlo do velikog pomaka u procesu razmatranja Inicijative, VSTV je određen broj prioriteta realizirao usvajanjem relevantnih podzakonskih akata, smjernica i uputa, priručnika i analiza, kreiranjem praktičnih rješenja, uključujući elektronske sisteme i baze podataka, te upoznavanjem pravosudne zajednice sa svim odlukama i poduzetim aktivnostima. 

Ipak, određen broj aktivnosti predviđenih Akcionim planom VSTV-a je do trenutka pripreme ovog Izvještaja ostao nerealiziran. Kao što je u Uvodu nagoviješteno, ove aktivnosti će poslužiti kao polazna osnova za planiranje daljih reformskih mjera koje će biti objedinjene u Reformskom programu VSTV-a. Reformski program VSTV-a će u obzir uzeti i druge zahtjeve Evropske komisije, predstavljene u okviru Mišljenja Evropske komisije i pratećeg Analitičkog izvještaja, kao i Priebeovog izvještaja. 

Prilikom izrade Reformskog programa VSTV-a i plana njegove operacionalizacije imat će se u vidu naučene lekcije iz perioda pripreme Akcionog plana VSTV-a. Dodatno će se unaprijediti prethodno razvijeni alati za praćenje provođenja, upravljanje i izvještavanje. Posebna pažnja će biti posvećena ključnim elementima strateškog planiranja odnosno određivanju ciljeva, planiranju relevantnih, izvodljivih i mjerljivih aktivnosti, definiranju odgovarajućih pokazatelja uspjeha i provjerljivih izvora verifikacije, kako bi se u konačnici vjerodostojno mogla procijeniti uspješnost realizacije plana i njegovih efekata. 

� Usvojen na sjednici Vijeća održanoj 22.10.2020. godine.


[1] Vidjeti informacije pod 5.2.3.

